
Til viðgerðar 

185/24 Gunvør Balle berst frá at møta á býráðsfundi 3. juli 2024 
 
Viðgjørt av Fundardagur Málnr. Journalnr. 

1 Býráðsfundur 03.07.2024 185/24 24/03573-3 

 
 
Málslýsing  
Gunvør Balle hevur boðað frá, at henni berst frá at møta til býráðsfundin.  
 
Sambært § 18, stk. 3, í kommunustýrislógini ger býráðið av, at treytirnar fyri innkallan av tiltakslimi, ið er 
Turið Horn, eru loknar. 
 
 
 
Býráðsfundur 03. juli 2024: Tikið til eftirtektar. 
 
[Gem]  

186/24 Súna Mørk berst frá at møta á býráðsfundi 3. juli 2024 
 
Viðgjørt av Fundardagur Málnr. Journalnr. 

1 Býráðsfundur 03.07.2024 186/24 24/03757-1 

 
 
Málslýsing  
Súna Mørk hevur boðað frá, at henni berst frá at møta til býráðsfundin.  
 
Sambært § 18, stk. 3, í kommunustýrislógini ger býráðið av, at treytirnar fyri innkallan av tiltakslimi, ið er 
Birita Baldvinsdóttir Iversen, eru loknar. 
 
 
 
Býráðsfundur 03. juli 2024: Tikið til eftirtektar. 
 
[Gem]  

187/24 Birgir Nielsen berst frá at møta á býráðsfundi 3. juli 2024 
 
Viðgjørt av Fundardagur Málnr. Journalnr. 

1 Býráðsfundur 03.07.2024 187/24 24/03758-1 

 
 
Málslýsing  
Birgir Nielsen hevur boðað frá, at honum berst frá at møta til býráðsfundin.  
 
Sambært § 18, stk. 3, í kommunustýrislógini ger býráðið av, at treytirnar fyri innkallan av tiltakslimi, ið er 
Rói B. Poulsen, eru loknar.  
 
 
 
Býráðsfundur 03. juli 2024: Tikið til eftirtektar. 
 
[Gem]  

188/24 Bjørg Dam berst frá at møta á býráðsfundi 3. juli 2024 
 
Viðgjørt av Fundardagur Málnr. Journalnr. 

1 Býráðsfundur 03.07.2024 188/24 24/03822-1 

 
 
Málslýsing  
Bjørg Dam hevur boðað frá, at henni berst frá at møta til býráðsfundin.  
 
Sambært § 18, stk. 3, í kommunustýrislógini ger býráðið av, at treytirnar fyri innkallan av tiltakslimi, ið er 
Høgni Joensen, eru loknar. 
 
 
 
Býráðsfundur 03. juli 2024: Tikið til eftirtektar. 
 
[Gem]  

189/24 Serstøk nevnd at fyrireika nýggjan svimjihyl 
 
Viðgjørt av Fundardagur Málnr. Journalnr. 

1 Býráðsfundur 23.04.2015 83/15 15/01400-1 

2 Mentamálanevndin 25.05.2016 148/16 15/01400-1 

3 Fíggjarnevndin 08.06.2016 225/16 15/01400-1 

4 Mentamálanevndin 15.06.2016 174/16 15/01400-1 

5 Tekniska nevnd 13.06.2016 70/16 15/01400-1 

6 Byggi- og býarskipanarnevndin 14.06.2016 179/16 15/01400-1 

7 Náttúru- og umhvørvisnevndin 16.06.2016 46/16 15/01400-1 

8 Býráðsfundur 16.06.2016 163/16 15/01400-1 

9 Mentamálanevndin 06.12.2016 314/16 15/01400-1 

10 Fíggjarnevndin 07.12.2016 402/16 15/01400-1 

11 Býráðsfundur 15.12.2016 329/16 15/01400-1 

12 Býráðsfundur 26.01.2017 46/17 15/01400-1 

13 Mentamálanevndin 16.10.2017 266/17 15/01400-1 

14 Býráðsfundur 02.03.2017 77/17 15/01400-1 

15 Fíggjarnevndin 15.11.2017 270/17 15/01400-1 

16 Býráðsfundur 22.11.2017 266/17 15/01400-1 

17 Mentamálanevndin 10.01.2018 8/18 15/01400-1 

18 Mentamálanevndin 07.03.2018 82/18 15/01400-1 

19 Mentamálanevndin 12.09.2018 277/18 15/01400-1 

20 Býráðsfundur 22.03.2018 52/18 15/01400-1 

21 Fíggjarnevndin 19.09.2018 260/18 15/01400-1 

22 Býráðsfundur 27.09.2018 214/18 15/01400-1 

23 Mentamálanevndin 28.11.2018 364/18 15/01400-1 

24 Fíggjarnevndin 05.12.2018 350/18 15/01400-1 

25 Býráðsfundur 13.12.2018 312/18 15/01400-1 

26 Mentamálanevndin 08.05.2019 157/19 15/01400-1 

27 Fíggjarnevndin 15.05.2019 127/19 15/01400-1 

28 Býráðsfundur 23.05.2019 106/19 15/01400-1 

29 Mentamálanevndin 17.06.2019 213/19 15/01400-1 

30 Býráðsfundur 20.06.2019 149/19 15/01400-1 

31 Mentamálanevndin 24.06.2019 223/19 15/01400-1 

32 Mentamálanevndin 03.07.2019 229/19 15/01400-1 

33 Fíggjarnevndin 03.07.2019 215/19 15/01400-1 

34 Býráðsfundur 04.07.2019 185/19 15/01400-1 

35 Mentamálanevndin 15.04.2020 107/20 15/01400-1 

36 Fíggjarnevndin 22.04.2020 100/20 15/01400-1 

37 Býráðsfundur 30.04.2020 77/20 15/01400-1 

38 Mentamálanevndin 10.06.2020 183/20 15/01400-1 

39 Mentamálanevndin 24.08.2020 215/20 15/01400-1 

40 Fíggjarnevndin 25.08.2020 199/20 15/01400-1 

41 Býráðsfundur 25.08.2020 166/20 15/01400-1 

42 Mentamálanevndin 06.11.2020 297/20 15/01400-1 

43 Fíggjarnevndin 06.11.2020 294/20 15/01400-1 

44 Býráðsfundur 06.11.2020 251/20 15/01400-1 

45 Mentamálanevndin 19.10.2021 254/21 15/01400-1 

46 Fíggjarnevndin 20.10.2021 278/21 15/01400-1 

47 Býráðsfundur 28.10.2021 254/21 15/01400-1 

48 Mentamálanevndin 09.02.2022 34/22 15/01400-1 

49 Fíggjarnevndin 16.02.2022 35/22 15/01400-1 

50 Býráðsfundur 24.02.2022 42/22 15/01400-1 

51 Mentamálanevndin 30.11.2022 222/22 15/01400-1 

52 Mentamálanevndin 07.06.2023 112/23 15/01400-1 

53 Fíggjarnevndin 14.06.2023 162/23 15/01400-1 

54 Býráðsfundur 21.06.2023 157/23 15/01400-1 

55 Mentamálanevndin 11.03.2024 56/24 15/01400-1 

56 Fíggjarnevndin 13.03.2024 62/24 15/01400-1 

57 Fíggjarnevndin 17.04.2024 85/24 15/01400-1 

58 Mentamálanevndin 15.05.2024 129/24 15/01400-1 

59 Fíggjarnevndin 22.05.2024 136/24 15/01400-1 

60 Fíggjarnevndin 30.05.2024 153/24 15/01400-1 

61 Býráðsfundur 30.05.2024 140/24 15/01400-1 

62 Býráðsfundur 20.06.2024 180/24 15/01400-1 

63 Fíggjarnevndin 03.07.2024 198/24 15/01400-1 

64 Býráðsfundur 03.07.2024 189/24 15/01400-1 

 
 
 
 
 
 
 
 
 
 
 
 

Málslýsing:  
Til tess skjótt at fáa gongd á at betra umstøðurnar til almenna svimjing og kappingarsvimjing í 
høvuðsstaðarøkinum, verður bygginevndin til 50 m svimjihyl tikin av, og í staðin verður serstøk nevnd við 
tilvísing til fíggjarnevndina sett at gera allar neyðugar fyrireikingar til bygging av svimjihøll, herundir at: 
 

- Gera neyva tørvslýsing av nýggjari svimjihøll til almenna svimjing og kappingarsvimjing, herundir lýsing av, 

hvussu verandi svimjihallir í høvuðsstaðarøkinum kunnu nýtast til at nøkta partar av nýtslutørvinum  

- Gera uppskot til staðseting av nýggjari høll 

- Gera byggiskrá til verkætlan, herundir hølistørv, teknisk krøv og orkukrøv  

- Gera kostnaðarmeting og tíðarætlan fyri bygging 

- Gera rakstrarætlan, t.e. roknað meting um árligar rakstrarkostnaðir 

- Gera uppskot til fígging, herundir møguleikar at fáa til vega fígging frá uttanhýsis pørtum 

Serstaka nevndin fyri bygging av svimjihøll verður mannað við politiskum umboðum og umboðum fyri 
trivnaðarfyrisitingina og teknisku fyrisiting. Fíggjarnevndin setir nevndina, sum í minsta lagi 2. hvønn 
mánaða leggur statusfrágreiðing fyri mentamálanevndina og fíggjarnevndina, ið skal góðkenna arbeiðið. 

Býráðsfundir 23. apríl 2015: Samtykt við 10 atkvøðum fyri og ongari ímóti, at seta serstaka nevnd undir 
fíggjarnevndini at fyrireika nýggja svimjihøll við omanfyristandandi arbeiðssetningi og at velja Elin 
Lindenskov og Annfinn Brekkstein í nevndina.  
 
Fyri atkvøddu: Heðin Mortensen, Elin Lindenskov, Bjørg Dam, Helena Dam á Neystabø, Sigrún Mohr, 
Tróndur Sigurdsson, Rúni Djurhuus, Bogi Andreasen, Annfinn Brekkstein og Sjúrður Olsen. 
 
Greiddu ikki atkvøðu: Jógvan Arge, Jákup Dam og Marin Katrina Frýdal. 
 
Ískoyti: 
Bygginevndin hevur 23. mai 2016 samtykt byggiskrá fyri byggiverkætlanina. Byggiskráin er hjáløgd sum 
fylgiskjal 1 og svarar hon uppá settu spurningarnar og punktini.  
 
Tó viðv. spurninginum um lýsing av, hvussu verandi svimjihallir í høvuðsstaðarøkinum kunnu nýtast til at 
nøkta partar av nýtslutørvinum, er at viðmerkja: 
 
Tórshavnar kommuna hevur fylgjandi svimjihallir: 
1). Svimjihøllin í Kollafjarðar skúla.  
Verður brúkt bæði til skúlar og stovnar og er opin fyri almenninginum fleiri dagar um vikuna og alt 
skúlaárið. Høllin tænir einum lokalum endamáli burturav og er ikki upplagt at broyta nakað tí viðvíkjandi. 
Høllin er í góðum standi. 
 
2). Svimjihøllin í eindini á Argjavegi hjá Skúlanum á Fløtum (gl. Argja Skúla). Verður brúkt burturav til 
skúlabrúks. Framtíðin er nógv tengd at, hvussu verður við eindini á Argjavegi tá Skúlin á Fløtum er 
liðugur í 2020. Uppskotini, ið hava verið nevnd eru til annað kommunalt endamál, so sum innan 
eldraøkið og hevur Nám X eisini verið nevnt, tó so at í løtuni verður arbeitt út frá, at Nám X fer inn í 
Handilsskúlabygningin. Alt eftir hvat framtíðar endamálið verður, skal støða takast til, um hylurin 
framhaldandi skal verða í brúki, ella hølið verður brúkt til annað endamál. Er ynski at minka um 
rakstrarkostnaðir er viðkomandi at taka støðu til at niðurleggja henda hylin. Høllin er í góðum standi. 
 
3). Svimjihøllin í Hesti. Verður vanliga brúkt summarmánaðirnar. Ikki nøkur ætlan fyribils um nakra 
broyting. Høllin er í hampiligum standi. 
 
4). Svimjihøllin í Eysturskúlanum. Hylurin verður brúktur til skúlabrúks umframt til kvøldskúla og aðra 
undirvísing. Mælt verður til at halda fram við honum óbroytt. Er serliga áhugaverd til ymiskar sertørvir, 
umframt skúlabrúks. Er ynski at minka um rakstrarkostnaðir er viðkomandi at taka støðu til at niðurleggja 
henda hylin, ið annars er í góðum standi. 
 
5). Svimjihøllin í Gundadali. Er nógv brúkt til alskyns endamál. 
 
Undangóðkenning av ráðgevaratoymum 
Umsitingin er í holt við at fyrireika undangóðkenning av ráðgevaratoymum til eina møguliga 
hugskotskapping, sum ætlandi fer í gongd um miðjan juni og gongur fram til oktober. 
 
Tilmæli 
Trivnaðarstjórin, tekniski stjóri, býararkitekturin og mentamálaleiðarin mæla mentamálanevndini til at 
samtykkja  
byggiskránna og at beina málið í býráðið, umvegis byggi- og býarskipanarnevndina, teknisku nevndina, 
náttúru- og umhvørvisnevndina og fíggjarnevndina. 
Mentamálanevndin 25. mai 2016: Útsett. 
 
Ískoyti 
Sbrt. Býráðssamtykt 23. apríl 2015 er talan um eina serstaka nevnd, sum vísir til fíggjarnevndina. Av 
teirri orsøk verður viðgerðin av byggiskránni at byrja í fíggjarnevndini, sum so beinir málið víðari til aðrar 

nevndir, áðrenn endaliga viðgerð í fíggjarnevndini og hareftir býráðsviðgerð. 
 
Tilmæli 
Trivnaðarstjórin og mentamálaleiðarin mæla fíggjarnevndini til at samtykkja byggiskránna og at beina 
málið í býráðið umvegis mentamálanevndina, byggi- og býarskipanarnevndina, teknisku nevndina, náttúru- 
og umhvørvisnevndina. 
Fíggjarnevndin 08. juni 2016: Samtykt at taka undir við byggiskránni og beina málið í býráðið umvegis 
mentamálanevndina, teknisku nevnd, byggi- og býarskipanarnevndina og heilsu- og umhvørvisnevndina. 
Tekniska nevnd 13. juni 2016: Samtykt at taka undir  við byggiskránni. 
Byggi- og býarskipanarnevndin 14. juni 2016: Samtykt at taka undir við byggiskránni. 
Mentamálanevndin 15. juni 2016: Samtykt at taka undir við byggiskránni. 
Náttúru- og umhvørvisnevndin 16. juni 2016: Samtykt at  taka undir við byggiskránni. 
Býráðsfundur 16. juni 2016: Einmælt samtykt. 
 
Ískoyti 
Hugskotskappingin fyri langhyl í Gundadal var útskrivað í august 2016, eftir at Tórshavnar býráð 16. juni 
2016 hevði samtykt byggiskránna fyri langhyl í Gundadali.  
 
Trý ráðgevaratoymi vóru undangóðkend til at luttaka í hugskotskappingini.  
 
Tey eru: 
•  Toymið Ósbjørn Jacobsen Ark. 
•  Toymið SNA Ark. 
• Toymið Árni Winther Ark. 
 
23. november 2016 lótu toymini inn síni boð uppá loysn og vóru tey latin navnloynt soleiðis, at 
dómsnevndin ikki visti, hvat toymið átti hvat uppskot. 
 
2. desember 2016 hevur dómsnevndin gjørt úrskurð og tilmæli í málinum um, hvat uppskot skal vinna 
hugkappingina og fáa møguleika at innganga møguliga avtalu um projektering vm. Sí hjálagt 
dómsúrskurðin. 
 
Hetta mál er tengt at máli 16/01715 Avtala við Ítróttasamband Føroya um ÍSF-húsið vm., ið eisini er til 
viðgerðar í løtuni. 
 
Á løgukonto 5775 L5610 eru umleið 7.000 tkr. tøkar til verkætlanina. Ætlanin er í næstum at fara undir 
nærri greiningar og samráðingar við vinnandi hugskotið og koma aftur til nevndarviðgerð við nærri greining 
av heildarkostnaði, tíðarætlan, útboðsleisti og fíggjarætlan. 
 
Tilmæli 
Trivnaðarstjórin, tekniski stjórin, mentamálaleiðari og býararkitekurin mæla mentamálanevndini til at 
staðfesta úrskurðin hjá dómsnevndini um vinnandi hugskotið og at heimila umsitingini til at fara undir 
samráðingar við vinnandi ráðgevaratoymið í dómsúrskurðinum um møguliga projektering, umframt gerð 
av tíðarætlan, útboðsleisti, fíggjarætlan vm. og venda aftur til nevndina við einum uppskoti. Málið verður 
beint í býráðið umvegis fíggjarnevndina. 
 
Mentamálanevndin 6. desember 2016: Samtykt at taka undir við tilmælinum. 
Fíggjarnevndin 07. december 2016: Samtykt at taka undir við mentamálanevndini og  beina málið í 
býráðið. 
Býráðsfundur 15. desember 2016: Einmælt samtykt. 
 
Ískoyti: 
Mælt verður til at skipa bygginevnd í sambandi við nýggja langhylin samsvarandi vanligu mannagongdini 

fyri verkætlanir, har býráðið velur 2 limir. 

Tilmæli: 

Trivnaðarstjórin og mentamálaleiðarin mælir býráðnum til at velja tveir limir í bygginevndina fyri nýggjum 

langhyli 

Býráðsfundur 26. januar 2017: Tikið av skrá.  
Býráðsfundur 02. mars 2017: Vald vórðu Bergun Kass og Heðin Mortensen.  
 
Ískoyti: 
Tekstur kemur mánadagin. 
 
Ískoyti: 
Á løgukarminum fyri 2017 eru játtaðar 4.798 tkr. á konto 5775 mentan og frítíð. 

Í fjør var hugskotskapping um verkætlanina, ið toymið við SNA ark. v.fl. vunnu. Sbrt. kappingartreytunum 
fingu tey bæði toymini sum luttóku, men ikki vunnu, 200 tkr. fyri luttøkuna.  

Seinni í heyst kemur ætlandi til viðgerðar uppskot til sáttmála við vinnandi ráðgevaratoymið um projektering 
av verkætlanini.  

Tilmæli 
Trivnaðarstjórin og mentamálaleiðarin mæla mentamálanevndini til at játta 420 tkr. av løgukarminum konto 
5775, mentan og frítíð á projektkonto L57015 Svimjihøll. Málið verður beint í býraðið umvegis 
fíggjarnevndina. 
Mentamálanevndin 16. oktober 2017: Samtykt at taka undir við tilmælinum og beina málið í býráðið 
umvegis fíggjarnevndina. 
Fíggjarnevndin 15. november 2017: Samtykt at taka undir við mentamálanevndini og beina málið í 
býráðið. 
Býráðsfundur 22. november 2017: Einmælt samtykt.  
 
Ískoyti: 
Tekstur kemur til fundin. 
Mentamálanevndin 10. januar 2018:  Tikið av skrá. 
 
Ískoyti: 
Tekstur kemur mánadagin. 
 
Ískoyti 
Serstaka nevndin fyri langhyl hevði fund 7. feb. 2018. 

Soleiðis var ført í fundarfrásøgnina: “3. Viðv. tíðarætlan og samráðingunum um projekteringssáttmála. 
Uppskot um projekteringssáttmála umleið 7 mió. kr. Tøkar eru umleið 4,5 mió. kr. í løgukarminum í 2017. 
Tað, sum er á karminum, er ikki flutt í 2018 enn. Hinvegin, hvat ið er tøkt, verður vantandi endaligt í mars 
18. Stjórnin metir, at projektið eigur at vera forskotið, til fíggingin er tøk til samlaðu projekteringina og rúm 
er í íløguætlanini fyri byggikostnaðinum. Fundur hevur verið við SNA-toymið um at forskjóta projektið til 
ársskiftið 18/19. Málið verður lagt fyri mentamálanevndina á einum komandi fundi. Fyribils meting hjá 
teknisku fyrisiting er, at projektering tekur umleið 1 ár (við fyrivarni) + útbjóðing 2-3 mánaðir.  

Heðin Mortensen metir ikki, at projektið eigur at útsetast, tí 4,5 mió. kr. eru avsettar í 2017, og eiga at 
verða fluttar yvir í 2018. Við at avseta restfígging í 2019, verður komið á mál við projekteringini. Síðani 
avseta pening til bygging av svimjihøllini á íløguætlanini fyri komandi árini.” 

Fráboðað er Havnar Svimjifelag og Svimjisamband Føroya at projektering ætlandi verður planløgd at byrja 
um árskiftið 2018/19. Í sambandi við gerð av fíggjarætlan fyri 2019 verður ætlandi gjørt eitt uppskot til 
fíggingarætlan fyri projektering og bygging av langhyli. Vent verður aftur í nevndina við málinum. 

Tilmæli: 

Trivnaðarstjórin og mentamálaleiðarin mæla mentamálanevndini til at taka undir við at projekteringin 
verður sett at byrja um ársskiftið 2018/19 og at fígging til projektering og bygging verður tikin upp í 
sambandi við fíggjarætlan 2019. 
Mentamálanevndin 07. mars 2018: Ein meiriluti, Turið Horn, Marin Katrina Frýdal og Bergun Kass tekur 
undir við tilmælinum. 
 
Ein minniluti, Heðin Mortensen og Bjørghild Djurhuus, krevja málið fyri býráðið. 
Býráðsfundur 22. mars 2018: Heðin Mortensen, Odd Færø, Bjørghild Djurhuus, Bjørg Dam, Halla 
Samuelsen og Annfinn Brekkstein seta fram soljóðandi broytingaruppskot: 
 
Mælt verður til, at projekteringin av langhylinum fer í gongd beinanvegin, at 4,5 mió. kr., avsettar á 
fíggjarætlanini 2017, verða fluttar til fíggjarárið 2018, og at restfígging, umleið 2,5 mió. kr. at fíggja 
projekteringina, verður avsett í sambandi við fíggjarætlanararbeiðið 2019. 
 
Fyrst varð atkvøtt um broytingaruppskotið, ið fall við seks atkvøðum fyri og sjey ímóti. 
 
Fyri atkvøddu: Heðin Mortensen, Odd Færø, Annfinn Brekkstein, Halla Samuelsen, Bjørghild Djurhuus 
og Bjørg Dam. 
 
Ímóti: Annika Olsen, Marin Katrina Frýdal, Jákup Dam, Turið Horn, Bogi Andreasen, Bergun Kass og 
Jógvan Arge. 
 
Síðani varð atkvøtt um tilmælið frá meirilutanum í mentamálanevndini, ið varð samtykt við sjey atkvøðum 
fyri, fimm ímóti og einari blankari atkvøðu. 
 
Fyri atkvøddu: Annika Olsen, Marin Katrina Frýdal, Jákup Dam, Turið Horn, Bogi Andreasen, Bergun 
Kass og Jógvan Arge. 
 
Ímóti atkvøddu: Annfinn Brekkstein, Halla Samuelsen, Bjørg Dam, Bjørghild Djurhuus og Heðin 
Mortensen. 
 
Blankt atkvøddi: Odd Færø. 
 
Ískoyti 
Á løgukarminum 5775 mentan og frítíð fyri 2018 eru framfluttar 5.029  tkr. 
Umsitingin er í holt við at samráðast um ráðgevarasáttmála við vinnandi ráðgevaratoymið og kemur 
ætlandi í nevnd við málinum í oktober/november 2018 soleiðis at projekteringin kann byrja í desember 
2018/januar 2019. Tørvur er at hava tøkan pening á projektkontuni í sambandi við samráðingarnar v.m., 
ið er í gongd í løtuni. 

Tilmæli 
Trivnaðarstjórin og mentamálaleiðarin mæla mentamálanevndini til at játta 5.029 tkr. av løgukarminum 
konto 5775, mentan og frítíð á projektkonto L57015 Svimjihøll. Málið verður beint í býraðið umvegis 
fíggjarnevndina. 
Mentamálanevndin 12. september 2018:  Samtykt at taka undir við tilmælinum og beina málið í býráðið 
um fíggjarnevndina. 
 
Heðin Mortensen og Turið Horn vóru ikki við í viðgerðini av málinum. 
Fíggjarnevndin 19. september 2018: Samtykt at taka undir við mentamálanevndini og beina málið í 
býráðið. 
Býráðsfundur 27. september 2018: Einmælt samtykt. 
 
Ískoyti: 
UPPSKOT Í GERÐ!!!!! 

Serstaka nevndin (bygginevndin) fyri gerð av langhyli, hevur á fundi 16, 20 og 2x. november 2018 samtykt 
at taka undir við samráðingarúrslitinum frá samráðingunum um ráðgevarasáttmála við vinnandi SNA 
samtakið, ið fevnir um SNA umframt LBF og SMJ. Bygginevndin mælir til at høllin og hylurin verða breiðkað 
nakað, umframt at støða verður tikin til um verkætlanin eisini skal fevna um 2 terapihyljar. 

Fylgjandi viðurskifti eru at viðgera nærri í sambandi við ráðgevarasáttmálan: 

I. Stødd á langhylinum 

Í sambandi við tilgongdina at gera ráðgevarasáttmála var 10. oktober 2018 fundur millum umsitingina, 
umboð fyri Svimjisambandið og Havnar Svimjifelag við Joaquin Pujol, formann í FINA (altjóða 
svimjisambandinum) Facilities Committtee um verkætlanina. Sí hjálagt fundarfrásøgn frá fundinum og 
niðurstøður. 

Eftirfylgjandi hevur umsitingin fingið afturmelding frá Joaquin Pujol um, at frásøgnin er rættvísandi,  og 
avtalað er, at tá nýtt skipanaruppskot er tøkt, ætlandi í fyrsta ársfjórðingi 2019, verða nýggj frágreiðing og 
tekningar sendar FINA til viðmerkingar, har støða er tikin til ymisku viðurskiftini, sum vórðu viðgjørd á 
fundinum í okt. 2018. Herundir sonevnt flow í høllini í sambandi við kappingar, um pláss til áskoðarar, 
miðlar, VIP etc. og um karmar til sjónvarp, lýsingar o.a. 

Við støði í samskiftinum við FINA hevur bygginevndin viðgjørt, hvørt tað er hóskandi at breiðka hylin og 
høllina nakað. Semja er um, at tað er mest hóskandi at hava 10 geilar á 2,5 m. hvør, í staðin fyri 8 geilar 
á 2,5 m. umframt 0,5 m. skvatligeil í hvørjari síðu. Við hesi broyting verður hylurin betri egnaður til 
kappingar, umframt at hann fær enn betri nyttuvirði í mun til dagligu og fjølbroyttu nýtsluna hesi komandi 
3-4 áratíggjuni. Vansin við hesi broyting er, at hylurin gerst størri, og harvið eisini vatnnøgdin, ið skal hitast 
og viðgerast størri, umframt at høllin gerst tilsvarandi breiðari. Nevndin er samd um at longdin framhaldandi 
verður 50 m., umframt 1 m. afturat til eina flytiliga brúgv, so til ber at býta hylin uppá ymiskan hátt bæði til 
25 m. langar geilar og samansett 25 m./50 m. langar geilar. 

Annað týðandi høvuðsmál er, at høllin má gerast nakað breiðri enn í verandi støðu. Hetta serliga við atliti 
til at kunna seta upp fyribils áskoðarapláss (rúma fleiri áskoðarum til serligar kappingar), pláss til officials, 
sjónvarping, lýsingar o.a. Í tí dagliga kann øki brúkast til venjingar, upphiting, avseting o.a. Samanlagt 
verður høllin breiðkað til umleið 46 m. Á hjáløgdu mynd sæst, hvussu bygningurin fyllir byggiøkið í plan. 
Kostnaðurin av hesi broyting er í lýstur í skjali x. 

II. Nýggjur innandura smábarnahylur/terapihylur og uttandura terapihylur 

Í kappingaruppskotinum, ið vann, var á tekningunum lýst ein loysn við uttandura terapihyli, umframt einum 
serligum heitvatns-terapihyli innandura í millumøkinum millum bygningarnar. Hesin er serliga hugsaður til 
smærri børn, umframt til onnur, ið ynskja møguleikan at vera í einum serliga heitum hyli við terapi og 
vælveru í huga. Hugsanin er, at rúmið skal vera lutfalsliga lágt og tætt, soleiðis at tað er lættari at halda 
ein høgan hita. Meirkostnaðurin av uttandura terapihylinum og innandura terapihylinum eru lýstir í skjali x. 

Bygginevndin metir at gerð av hesum báðum ískoytisverkætlanum er áhugaverd í sambandi við at umgera 
Svimjihøllina til ein vatndepil við vælveru, rørslu og kappingum. 
 
III. Fleiri brúsur og skiftirúmsviðurskifti 

Í byggiskránni er viðgjørt viðv. táverandi heitvatnsskipan til brúsurnar og tørv á fleiri brúsum.  

Í 2017 bleiv heitvatnsskipanin til brúsurnar endurnýggjað. Í 2019 er ætlanin at greina møguleikarnar fyri 
útbyggingum við fleiri brúsum (óheft av langhylsverkætlanini). Miðrúmini í skiftingarrúmunum, har tað áður 
vóru sólir, kunnu umgerast soleiðis, at har ber til at gera fleiri brúsur. Í 2018 eru skápini í skiftingarrúmunum 
endurnýggjaði, og ber lutfalsliga lætt til at økja um talið av skápum. Eisini eru viðurskiftini hjá fólki, ið bera 

brek, og sum hava tørv hjálp til skifting o.a. tørv á at gerast betri í verandi høll. Hetta verður eisini tikið upp 
í 2019. 

III. Ráðgevarasáttmálin og kostnaður 

Hjálagdur er uppskot til sáttmála við tilhoyrandi fylgiskjølum. Samlaða upphæddin fyri projektering er ásett 
til tkr. 11.500. Í hjálagda skjali er greining mettu av kostnaðarviðurskiftunum fyri verkætlanina við teimum 
ymisku valmøguleikunum. 

Verður avgjørt at verkætlanini eisini skal geva um báðar terapihyljarnar hækkar kostnaðurin fyri 
projektering til tkr. 12.400. 

Umframt sáttmála við SNA-samtakið, er ætlanin at hava tilknýttar 2 byggiharraráðgevar t.e. Sp/f Ráð til 
almenna byggiharraráðgeving og byggileiðslu í sambandi við byggingina, umframt DTI til ráðgeving og 
eftirlit í sambandi við hylja- og vatntøkniveiting. Hædd er tikin fyri hesum í kostnaðarmetingini. 

Á løgukontu L57015 Svimjihøll eru umleið 4,9 mio.kr. tøkar til projektering o.a. Tørvur er á umleið 4 mio.kr. 
afturat í 2019 til projektering. 

Sbrt. tíðarætlanini byrjar projektering í desember 2018 og gongur fram til á várið 2020. Hareftir skal støða 
takast til útbjóðing og er hugsandi at byggingin kann byrja í august 2020. 

Tilmæli 
Trivnaðarstjórin, tekniski stjórin, býararkitekturin, deildarleiðarin á verkætlanardeildini og 
mentamálaleiðarin mæla nevndini til at samtykkja: 

a). at hylurin og høllin verða breiðkað 
 
b). og mæla nevndini til at ráðgevarasáttmálin fevnir um projektering av uttandura heitvatnshyli og innandura 
heittvatns/terapihyli, og við teimum tillagingum at innganga ráðgevarasáttmála við SNA-samtakið um projektering 
av langhyli. Málið verður beint í býráðið umvegis fíggjarnevndina. 
Mentamálanevndin 28. november 2018: Samtykt at taka undir við tilmælinum og beina málið í býráðið 
um fíggjarnevndina. 
Fíggjarnevndin 05. desember 2018: Samtykt at taka undir við mentamálanevndini og beina málið í 
býráðið. 
 
Ískoyti: 
Neyva sáttmálaupphæddin fyri ráðgevarasáttmálan (sbrt. samtykt í mentamálanevndini og 
fíggjarnevndini) er kr. 12.346.671. 
Býráðsfundur 13. desember 2018: Einmælt samtykt. 
 
Ískoyti 
Projektering av langhylsverkætlanini er í gongd. Til verkætlanina í ár eru 4.136 tkr. ætlaðar av løgukontu 
5775 Ítróttaanlegg í 2019. Saman við framflyting á projektkontuni verða umleið 8.705 tkr. tøkar til 
verkætlanina í ár og verður tað mett hóskandi í mun til løgdu ætlan fyri projektering v.m. 
 
Tilmæli 
Trivnaðarstjórin og mentamálaleiðarin mæla nevndini til at samtykkja at flyta 4.136 tkr av løgukontu 5775 
Ítróttaanlegg á projektkontu L57015 Svimjihøll. Málið verður beint í býráðið umvegis fíggjarnevndina. 
Mentamálanevndin 08. mai 2019: Samtykt at taka undir við tilmælinum. 
 
Fíggjarnevndin 15. mai 2019: Samtykt at taka undir við Mentamálanevndini og beina málið í býráðið. 
Býráðsfundur 23. mai 2019: Einmælt samtykt. 

Ískoyti: 
Á fundinum koma umboð fyri bygginevnd og ráðgeva at leggja fram nýggjasta skipanaruppskotið, 
kostnaðarmetingar o.a. Bygginevndin er í fer við at leggja seinasta hond á viðgerðina og er endaligt 
tilmæli ávegis. 
 
Sí hjálagt skjal við skipanaruppskotinum. 
 
Tilmæli: 
Trivnaðarstjórnin og mentamálaleiðarin mæla mentamálanevndini til at umrøða framløguna. 
Mentamálanevndin 17. juni 2019: Umrøtt. 
Býráðsfundur 20. juni 2019: Tikið av skrá. 
Mentamálanevndin 24. juni 2019: Tikið av skrá. 
 
Ískoyti: 
Bygginevndin (Serstaka nevndin fyri at fyrireika nýggjan svimjihyl) hevur á fundi 28. juni 2019 samtykt 
hjálagda skipanaruppskot. Tó so at bygginevndin ynskir at ráðgevin í víðari tilgongdini kemur við eini 
nøktandi takloysn, umframt kemur við uppskotum til møguligar sparingar og hvussu bygningurin kann fáa 
ein enn betri orkuprofil.  Í mun til viðgerðina seinast, er uppskotið rættað til við støði í samtyktunum í 
málinum í nov-des. 2018. Harumframt hevur ráðgevin saman við bygginevndini gjøgnumgingið málið við 
eini longri røð av áhugapørtum innan svimjing t.e. skúlar, dagstovnar, feløg, sersamband, KVF etc. og 
rættað ymiskt til. Sbrt. galdandi mannagongdum skal skipanaruppskot í byggiverkætlanum góðkennast í 
avvarðandi nevnd, fíggjarnevnd og býráði. 
 
Eisini er uppskotið viðgjørt við altjóða svimjisambandið FINA saman Svimjisambandi Føroya  – sí hjálagt 
teirra metingar. Bygginevndin metir, at verkætlanin er slóðbrótandi og kann vera ein framtíðartryggjaður 
karmur um alskyns svimjivirksemi langt fram í tíðina og eisini gera tað møguligt at bjóða seg fram til eina 
røð av fleirlanda svimjikappingum.  
 
Við støði í skipanaruppskotinum er gjørd kostnaðarmeting, sí hjálagt. 
 
Tilmæli 
Trivnaðarstjórin, leiðarin á verkætlanardeildini og mentamálaleiðarin mæla mentamálanevndini til at 
samtykkja hjálagda skipanaruppskot og at beina málið í býráðið umvegis fíggjarnevndina. 
 
Ískoyti: 
Byggiskráin fyri langhylin fevnir ikki um at víðka um skiftirúms- og brúsuviðurskiftini. Skipanaruupskotið 
leggur upp, at øll almenn atkomu- og skiftirúmsviðurskifti framhaldandi verða í verandi høll.  
 
Sum upplýst í málinum til býráðsviðgerðina í desember 2018 viðvíkjandi ráðgevarasáttmálanum, fer 
nýggja høllin at hava økt virksemi og økt tal av brúkarum við sær.  
 
Metast má týðandi eisini við atliti at víðari prosjekteringini, at fingið verður til vega uppskot til rúmari 
umstøður til skifting og brúsu v.m. hjá brúkarum sum heild og hjá brúkarum við rørslutarni, og sum á 
nøktandi hátt megnar at taka ímóti økta virkseminum. Útreiðslur til hesa bygging liggur uttanfyri 
kostnaðarmetingina fyri langhylin annars. 
 
Til tess at fáa uppskot til vega skal roknast við ávísum útreiðslum til ráðgeving v.m. Mælt verður til at 
geva umsitingini heimild til at biðja um tilboð hesum viðvíkjandi. 
 
Tilmæli: 
Trivnaðarstjórin og mentamálaleiðarin mæla til at fáa til vega ítøkiligt uppskot til rúmari umstøður til 
skifting og brúsu v.m. hjá brúkarum sum heild og hjá brúkarum við rørslutarni, sum á nøktandi hátt 
megnar at taka ímóti økta virkseminum, og at umsitingin fær heimild til at biðja um tilboð til ráðgeving 
hesum viðvíkjandi. 

Mentamálanevndin 03. juli 2019: Samtykt at taka undir við tilmælinum um at samtykkja 
skipanaruppskotið og tilmælinum um at fáa til vega uppskot til rúmari umstøður til skifting og brúsu, og at 
umsitingin fær heimild at biðja um tilboð til ráðgeving hesum viðvíkjandi. Málið at beina í býráðið um 
fíggjarnevndina. 
Fíggjarnevndin 03. juli 2019: Samtykt at taka undir við Mentamálanevndini og beina málið í býráðið.  
Býráðsfundur 04. juli 2019: Einmælt samtykt. 
 
Ískoyti: 
Projekteringin av langhylsverkætlanini er nú komin væl áleiðis og verður væntandi liðug í mai 2020 og 
kemur málið um góðkenning av høvuðsprojektinum, umframt útbjóðing til støðutakan í nevndum og býráð. 
 
Til verkætlanina í ár eru 4.000 tkr. ætlaðar av løgukontu 5775 Ítróttaanlegg í 2019. Harumframt verður 
væntandi í apríl 2020 ein framflyting av tøkari játtan á projektkontuni frá 2019. Upphæddin er ikki endalig 
tøk enn, men fer í høvuðsheitum til at gera projekteringina lidna. Játtanin í 2020 fer ætlandi til at kunna 
byrja útinningina av verkætlanini í heyst t.e. í høvuðsheitum talan um burturbeining av ÍSF-húsinum, rigga 
byggipláss til og byrjan uppá jørð- og lendisarbeiðið. 
 
Tilmæli: 
Trivnaðarstjórin og mentamálaleiðarin mæla nevndini til at samtykkja at flyta 4.000 tkr av løgukontu 5775 
Ítróttaanlegg á projektkontu L57015 Svimjihøll. Málið verður beint í býráðið umvegis fíggjarnevndina. 
 
Mentamálanevndin 15. apríl 2020: Samtykt at taka undir við tilmælinum og beina málið í býráðið um 
fíggjarnevndina. 
Fíggjarnevndin 22. apríl 2020: Samtykt at taka undir við mentamálanevndini og beina málið í býráðið. 
Býráðsfundur 30. apríl 2020: Einmælt samtykt. 
 
Ískoyti: 
Í sambandi við fyrireiking av langhylsverkætlanini er søkt um byggiloyvi til útinning av verkætlanini. 
 
18. mai 2020 samtykti byggi- og býarskipanarnevndin í máli 20/01266 Umsókn um byggiloyvi til langhyl í 
Gundadali matr. 1268a, Tórshavn, at “at loyva umsitingini at geva byggiloyvi, treytað av at neyðug 
parkeringspláss verða gjørd og annars við teimum treytum, ið umsitingin setur.” Sí hjálagt yvirlit yvir p-
pláss í økinum. 
 
Í málinum framgongur at tað skulu útvegast 80 p-pláss afturat. Í upprunaliga málinum er avrátt at p-
viðurskifti í Gundadali skulu viðgerast í eini heild og inngongur m.a. í mál 18/03453 Skipan av Gundadali, 
ið ætlandi kemur til viðgerðar í juni 2020. 
 
Hetta kravið er ein týðandi broyting í fyritreytunum í verkætlanini, bæði ráðleggingarliga, praktiskt og 
fíggjarliga. Hinvegin so má roknast við, at verkætlanin fær skotbrá inntil byggiverkætlanin er liðug til at 
fáa hesi útvegað, væntandi um ársskiftið 2022/23. 
 
Tilmæli: 
Trivnaðarstjórin, tekniski stjórin og mentamálaleiðarin mæla mentamálanevndini til at taka til eftirtektar 
kravið um fleiri parkeringspláss sum liður í langhylsætlanini. 
 
Málið verður beint til ummælis í teknisku nevnd. 
Mentamálanevndin 10. juni 2020: Samtykt at taka undir við tilmælinum og beina málið í teknisku 
nevnd. 
 
Ískoyti 
Projekteringin 
Verkætlanin er nú liðug projekterað og fyriliggur nú eitt sonevnt høvuðsprojekt (t.e. fullfíggjað 
projektering), ið er blivið granskað innanhýsis í teknisku fyrisiting, umframt hjá øðrum uttanhýsis 
serkønum ráðgevum. 

Mett verður at tilfarið nú hevur eina dygd, ið er nøktandi til útbjóðingina. Í løtuni verða seinastu 
smálutirnir passaðir til áðrenn útboð. 
 
Byggiloyvið 
Verkætlanin hevur fingið byggiloyvið (sí hjálagt skjal) og er har nú ásett at verkætlanin skal útvega 42 p-
pláss í nærumhvørvinum. Mett verður, at hetta ber til at loysa í nærøkinum og fáa liðugt projekterað og 
útinnt í 2021/2022 áðrenn Langhylurin verður tikin í nýtslu. Tekniska deild og býarskipanardeildin undir 
teknisku fyrisiting mæla til og leggja fyri býarskipanarnevnd og teknisku nevnd eitt ella fleiri øki í ella 
nærhendis Gundadali til minst 42 pláss og verður hetta loyst sum ein atknýtt men fyri seg verkætlan at 
prosjektera og standa liðug áðrenn langhylurin verður tikin í nýtslu. Fyribils mettur kostnaður til hetta er 
um 6 mió. Eitt sindur skal játtast til fyrireiking og prosjektering fyrst.  
 
Útbjóðingartilfar 
Talan er um eina útbjóðing í høvuðsarbeiðstøku sbrt. ABF06. Skotið verður upp at bjóða 5 feløgum til at 
luttaka í innbodnari lisitatión. 

Stálhyljaviðurskifti 
Í útbjóðingartilfarinum verður tilskilað, at tilboð skal fáast frá tveimum útvaldum veitarum av 
stálhyljaloysnum og at høvuðsarbeiðstakarin hevur viðskiftini við veitaran um hendi, tó eftir nærri 
góðkenning byggiharrans. Hesir báðir veitararnir eru útvaldir eftir eina umfatandi tilgongd. 
 
Ráðgevaraleiklutir 
Sbrt. ráðgevarasáttmálanum við Sp/F SNA er fyrivarni tikið fyri at byggileiðsla kann vera latin til annað 
felag at útinna. Hetta m.a. fyri at tryggja eina sterkari stýrings- og eftirlitsskipan kring verkætlanina. 
Skotið verður tí upp at byggileiðslan í verkætlanini verður latin til annað felag. Ætlanin er at sama felag 
eisini veitir ávísa byggiharraráðgeving eftir tørvi í sambandi við sáttmálasamráðingar og onnur 
yvirskipaði viðurskifti.  
 
Kostnaðarmeting 
Í hjálagda fylgiskjali eru nærri greiningar og metingar viðv. kostnaðinum fyri verkætlanina, bæði 
hondverkaraútreiðslur (HVÚ) og aðrar útreiðslur í verkætlanini. Av kappingar- og marknaðarávum verða 
tølini ikki lýst í tekstinum og verður tí frámælt til varðsemi við at nevna tøl alment.  
  
ÍSF-húsið 
Víst verður til mál 16/01715 Avtala við Ítróttasamband Føroya um ÍSF-húsið, ið er til viðgerðar á hesum 
sama fundi. Ætlandi verður farið undir niðurtøku av húsinum í oktober 2020. Húsaumsitingin kemur at 
standa fyri arbeiðinum og verður útreiðslan goldin av langhylsverkætlanini. 
  
Tíðarætlan 
Útbjóðing av verkætlanini 25 august til ultimo september.  
Samráðingar um sáttmála ultimo september til ultimo oktober.  
Niðurtøka av ÍSF-húsinum oktober 2020 
Spakin settur í – ultimo oktober 2020  
 
Bygging til árskiftið 2022/2023.  
  
Rúmari umstøður til skifting og brúsu 
Vísandi til samtykt í máli 19/03559 verður spurningurin um rúmari umstøður til skifting og brúsur í verandi 
svimjihøll loyst serskilt. Málið kemur aftur fyri í nevnd í heyst.  
  
Grannalagsviðurskifti 
Umsitingin hevur í 2019 verið á fundi við grannarnar og greitt frá verkætlanini og viðurskiftini kring 
byggiarbeiðið v.m. Grannar hava sum heild ymisk fyrivarni fyri spronging, larmi, dusti v.m. í sambandi við 
byggiarbeiðið, umframt ivamál viðv. hæddini á bygninginum. Umsitingin hevur svarað hesum eftir besta 

førimuni. Onnur og meiri kunning verður eftir ætlan fyriskipað áðrenn og meðan arbeiðið er í gongd. 
 
Innrættan av byggiplássi og trygd í økinum 
Saman við ráðgevanum er gjørd ein ætlan, ið eisini tekur hædd fyri ferðsluni og trygdini í økinum sum 
heild. Henda ætlan verður partur av HTU-ætlanini í verkætlanini og fylgt upp regluliga saman við 
verkætlanarleiðsluni og leiðsluni í Svimjihøllini. 
 
Bygginevndin 
Bygginevndin fyri verktætlanina hevur viðgjørt málið á fundi 21. august 2020.  
 
Bygginevndin hevur nýggjan fund mánadagin 24. august 2020.  
 
Á fundi í bygginevndini 24. august 2020 varð samtykt at biðja um heimild at kunna bjóða verkætlanina út 
í høvuðsarbeiðstøku. 
 
Tilmæli: 
Trivnaðarstjórin, tekniski stjórin og mentamálaleiðarin mæla mentamálanevndini til: 
a). at heimila umsitingini at bjóða verkætlanina út í høvuðsarbeiðstøku til 4-5 feløg 
b). at heimila umsitingini at samráðast við bílígasta tilboðsgevara um sáttmála at leggja fyri nevnd og 
býráð, og 
c). at heimila umsitingini at gera avtalu við ráðgeva um at hava byggileiðsluna um hendi. 
 
Málið verður beint í býráðið umvegis fíggjarnevndina. 
Mentamálanevndin 24. august 2020: Ein meiriluti, Gunvør Balle, Marin Katrina Frýdal og Jákup Dam, 
samtykti at taka undir við: 
 
a). at heimila umsitingini at bjóða verkætlanina út í høvuðsarbeiðstøku til 4 feløg 
b) at heimila umsitingini at samráðast við bílígasta tilboðsgevara um sáttmála at leggja fyri nevnd og 
býráð, og 
c). at heimila umsitingini at gera avtalu við ráðgeva um at hava byggileiðsluna um hendi. 
 
Harumframt verður heitt á teknisku nevnd um at viðgera mál um fleiri parkeringspláss. 
 
Ein minniluti, Heðin Mortensen og Halla Samuelsen, atkvøður blankt vísandi til, at áðrenn arbeiðið verður 
boðið út, eiga fleiri ósvaraðir spurningar í málinum um langhylin at verða svaraðir. 
Fíggjarnevndin 25. august 2020: Ein meiriluti, Annika Olsen, Bergun Kass og Gunnvør Balle, tekur 
undir við Mentamálanevndini og beinir málið í býráðið. 
 
Ein minniluti, Heðin Mortensen og Tróndur Sigurðsson, atkvøður blankt vísandi til, at áðrenn arbeiðið 
verður boðið út, eiga fleiri ósvaraðir spurningar í málinum um langhylin at verða svaraðir, herundir 
hvussu verkætlanin verður fíggjað.  
Býráðsfundur 25. august 2020: Atkvøtt varð um tilmælið frá meirilutanum í fíggjarnevndini, ið varð 
samtykt við 9 atkvøðum fyri, 2 atkvøðum ímóti og 2 blonkum atkvøðum. 
 
Fyri atkvøddu: Annika Olsen, Gunvør Balle, Marin Katrina Frýdal, Jákup Dam, Turid Horn, Bogi 
Andreasen, Bergun Kass, Heðin Mortensen og Bjørghild Djurhuus. 
 
Ímóti atkvøddu: Tróndur Sigurðsson og Annfinn Brekkstein. 
 
Blankt atkvøddu: Helena Dam á Neystabø og Halla Samuelsen.  
 
Ískoyti: 
Licitatión 
1. oktober 2020 var licitatión í sambandi við útbjóðing av verkætlanini. Fýra feløg vóru boðin við í innbodnari 
licitatión. Inn komu trý tilboð. Sp/f Húsavarðatænastan lat ikki inn boð, hóast fyritøkan hevði sagt seg vilja bjóða. 



 

 
Býráðsfundur 
03. juli 2024 

Blað nr.: 827 
 

Formansins merki: 

 

 

 
Øll tilboðini, herundir allir postar í tilboðslistanum eru eftirkannaði og gjøgnumgingin og verður mett at øll 
trý tilboðini lúka treytirnar í útbjóðingartilfarinum og at tilboðið hjá J&K Petersen framhaldandi er lægst. 
 
Sí endaliga yvirlitið her: 
 

Arbeiðstakarar  Tilboðsupphædd 
HVÚ 

Eíndarprísur / 
optiónir 

Samlað tilboð Nr. 

Articon P/F 145.121.780,00 3.558.791,00 148.680.571,00 2 

Búsetur Sp/f 156.249.015,00 3.652.428,00 159.901.443,00 3 

J & K Petersen Contractors P/F 144.753.761,73 2.541.420,25 147.295.181,98 1 

 
Viðv. avtalu við Tórshavnar havn um grót 
Eftir at licitatiónin hevur verið, er tað, sbrt. ætlan, eydnast at fáa í lag semju við Tórshavnar havn at lata umleið 
20.000 m3 grót til bátahylsverkætlanina í Álakeri. Hetta inniber eina ávísa sparing, tí annars skuldi grótið koyrast á 
goymslu í Húsahaga. Langhylsverkætanin skal tí ikki rinda nakað fyri koyring v.m. av hesi nøgdini. Hetta er longu 
innroknað í kostnaðarmetingina, men er treytað av at verkætlanin fer í gongd í næstum. 
 
Sáttmálasamráðingar 
Við støði í gjøgnumgongdini sum umrødd omanfyri, var í oktober 2020 farið undir samráðingar við P/F J&K Petersen 
um sáttmála. Tað hava verið fýra tingingarfundir, har partarnir hava gjøgnumgingið tilboðið hjá J&K Petersen, 
herundir tey ymisku fakini fyri at eyðmerkja møguligar avbjóðingar, óvissur og evt. manglar í verkætlanartilfarinum, 
og eisini um møguleikar fyri at taka onkrar postar út úr veitingini ella vita, um tað ber til at gera møguligar tillagingar, 
ið kunnu antin betra verkætlanina og/ella minka um kostnaðin. 
 
Tað vísir seg at vera nakrir upplagdir møguleikar fyri at minka um kostnaðin, og sum ikki broyta nakað av 
týdningi viðv. dygd og funktión. Samstundis er greitt, at í nøkrum førum eru eyðmerkt nøkur viðurskifti og 
veitingar, ið mangla í nøgdarlistanum og útboðstilfarinum. Hetta inniber ein ávísan meirkostna. 

Eisini hava samráðingar verið fyri at kanna, um tað ber til at minka um óvissur við at læsa ymisk viðurskifti 
í sáttmálanum. Eitt nú óveðursdagar, prís- og lønarvøksur, ávísar nøgdir í nøgdarlistanum v.m., men hevur 
tað ikki eydnast at fáa eina nøktandi semju um hesar postar, m.a. vegna ov stutt skotbráð hjá bæði 
arbeiðstakara, ráðgevum og kommununi at fáa lýst hesar óvissur og at kostnaðarmeta tær. 

Byggitíðin og trygd í økinum 
Undir samráðingunum er eisini komið fram, at neyðugt verður at leingja byggitíðina, tó enn óvist hvussu nógvar 
mánaðir, hetta m.a. fyri at kunna tilrættisleggja lendis- og speingiarbeiðið meiri skynsamt í mun til umhvørvið kring 
byggiplássið og herundir fyri at hava trygdina í økinum í hásæti. Longd byggitíð vil bera eyka kostna við sær til 
byggiplássrakstur, sum full greiða ikki er á. Kostnaðarskjalið tekur hædd fyri møguligari longdari byggitíð. 
 
Óvissur og váðar 
Gjøgnumgongdin higartil hevur eisini eyðmerkt nakrar óvissur, ið eru loystar, men hevði tað tað eisini hevði 
verið ynskiligt at fingið greinað og avklárað nakrar aðrar óvissur nærri og soleiðis minkað um váðan. Talan 
kann vera um 2-3 mio.kr. 
 
Til tess at nágreina hesi viðurskifti krevst ein tilgongd á nakrar vikur. Í tann mun tað ikki verður gjørt, vil 
tann óvissan fara av postinum til ókent. 

Sáttmálaupphædd/hondverkaraútreiðslur (HVÚ) 
Við tillaginunum sum nevndar omanfyri verður komið fram til eina sáttmálaupphædd (HVÚ) á 147.500 tkr. 
uttan kommunalt MVG. 

Heildarkostnaður og fígging 
Greitt verður á fundinum frá heildarkostnaðurin fyri verkætlanina. Til tess at fíggja verkætlanina verður 
neyðugt at seta av umleið 65 mio.kr í fíggjarætlanini fyri 2021. Restupphæddin verður at fíggjað í 2022 og 
2023. 
 
Gjalds- og tíðarætlan 
Í sambandi við samráðingarnar hevur kommunan biðið J&K Petersen um at koma við eini gjalds- og 
tíðarætlan fyri verkætlanina. Henda er ikki komin enn, men verður ein fyritreyt fyri at innganga ein sáttmála. 
Mett verður at útreiðslurnar í 2020 í mesta lagi vera umleið 2.500 tkr og eru hesar tøkar á projektkontu 
L57015 Svimjihøll. 

Manningarlisti – lyklapersónar 
Sum liður at tryggja eina skikkaða manning í leiðsluni av verkætlanini, hevur J&K Petersen latið TK ein lista yvir 
lyklapersónar í felagum, ið koma at arbeiða við verkætlanini. Umsitingin er nøgd við listan. 
 
Tryggingarviðurskifti 
Til verkætlanina hevur Tórshavnar kommuna teknað eina projektábyrgdartrygging fyri projekteringina v.m. og 
kemur í sambandi við høvuðsarbeiðstøkuna at tekna eina arbeiðstøkutrygging, herundir spreingitrygging í sambandi 
við at arbeiðið byrjar.  
 
Atknýttar verkætlanir 
- Brúsu- og skiftirúmsviðurskifti í verandi høll 
4. juli 2019 samtykti býráðið at fáa útvega ítøkiligt uppskot til rúmari umstøður til skifting og brúsu v.m. hjá 
brúkarum sum heild og hjá brúkarum við rørslutarni, sum á nøktandi hátt megnar at taka ímóti økta 
virkseminum. Málið er viðgjørt nakrar ferðir í mentamálanevndini og kemur endaligt tilmæli væntandi fyri 
á fundi í mentamálanevndini 16. november 2020 (sí mál 19/03559 Svimjihøllin í Gundadali: Rúmari 
umstøður til skifting og brúsu). Sí hjálagt tekning av loysn E og tilhoyrandi kostnaðarmeting. Talan er um 
eina verkætlan, ið kann fremjast í stigum t.d. yvir 2-3 ár. 
 
- Parkeringsviðurskifti 
Í summar var spurningurin um útvegan av 42 parkeringsplássum viðgjørdur og samtykt at serstakt mál 
skuldi fyrireikast til at loysa tað. Tilgongdin er byrjað og kemur tilmæli væntandi í fyrsta ársfjórðingi í 2021. 
Byggiloyvið treytar, at hesi eru tøk áðrenn ein komandi høll verður tikin í nýtslu – væntandi í 2023. 
 
Hesar atknýttu verkætlanir eru ikki fíggjaðar í langhylsverkætlanini. 
 
Viðgerð í bygginevndini 
Bygginevndin hevur viðgjørt málið á nøkrum fundum og seinast á fundi 6. november 2020, og hóast stutt 
skotbrá, metir meirilutin (Bergun Kass, Birita Wardum, Brynhild Setberg og Sigurð Vang) av bygginevndini, 
at tað ber til at innganga sáttmála við P/F J&K Petersen, treytað av hóskandi upphædd til ókent og møgulig 
tilkeyp. Mett verður, at óvissurnar í verandi støðu, kunnu rúmast í avsettu upphæddini.  
 
Ein minniluti í bygginevndini, Heðin Mortensen, tekur støðu á seinni fundi, vegna ov stutt skotbrá og 
vantandi heildarupplýsingar. 
 
Tilmæli: 
Trivnaðarstjórin, tekniski stjórin og mentamálaleiðarin vísa til lýsingina omanfyri og mæla til: 
 
a). at taka støðu til høvuðsarbeiðstøkusáttmála á 147.500 tkr. (uttan mvg) við P/F J&K Petersen. 
Útreiðslurnar í 2020 vera at rinda av tøkari upphædd á løgukontu L57015 Svimjihøll. 
 
b). at taka støðu til at játta 65.000 tkr. í fíggjarætlanini fyri 2021 og restina av fíggingini í 2022 og 2023, 
og beina málið í býráðið umvegis fíggjarnevndina. 

Mentamálanevndin 06. november 2020: Ein meiriluti, Gunvør Balle, Marin Katrina Frýdal og Bergun 
Kass, samtykti at taka undir við punkt a) hvat viðvíkur sáttmálaupphæddini og fíggingini í 2020 og b), og 
harumframt at heimila umsitingini at gera høvuðsarbeiðstøkusáttmála við P/F J&K Petersen.  
 
Ein minniluti, Heðin Mortensen og Halla Samuelsen, tekur støðu á seinni fundi, vegna ov stutt skotbrá og 
vantandi heildarupplýsingar. 
Fíggjarnevndin 06. november 2020: Ein meiriluti, Annika Olsen, Bergun Kass og Gunvør Balle, tekur 
undir við meirilutanum í Mentamálanevndini og beinir málið í býráðið. 
 
Ein minniluti, Heðin Mortensen og Tróndur Sigurðsson, tekur undir við minnilutanum í Mentamálanevndini. 
 
Býráðsfundur 06. november 2020:  Atkvøtt varð um tilmælið frá meirilutanum í Fíggjarnevndini, ið varð 
einmælt samtykt. 
 
Ískoyti: 
Formaðurin setur málið á skrá. 
 
Sum upplýst í málslýsingini til nevndar- og býráðsviðgerðina í november 2020, eru atknýttar verkætlanir, 
ið ikki eru fíggjaðar. Talan er um nýggj brúsu- og umklæðingarrúm, harundir eisini til tey, ið bera brek, og 
at útvega tey í byggiloyvinum kravdu parkeringsplássini. 
 
Mett verður neyðugt at fáa hesar verkætlanir neyvari útgreinaðar og kostnaðarmettar, soleiðis at hesi 
viðurskifti kunnu verða fíggjað og klár at taka í nýtslu í seinasta lagi samstundis sum langhylurin er liðugt 
bygdur. 
 
Viðvíkjandi tørvinum á nýggjum brúsu- og umklæðingarrúmum er ynskið ein loysn, sum ikki grípur inn í 
gomlu høllina, men soleiðis, at báðar hallirnar kunnu virka leysar av hvørjari aðrari.  
 
Ynskið er harumframt at kanna møguleikarnar fyri einfaldari takkonstruktión. 
 
Hesi viðurskifti – brúsu- og umklæðingarrúm, parkeringspláss, og einfaldari takkonstruktión, skulu 
kostnaðarmetast hvør sær og fyri samlaðu langhylsverkætlanina. 
  
Ynskið er eisini um at fáa uppskot til, hvussu man kann betra um umstøðurnar og tilboðini til 
barnafamiljurnar. 
 
Heitt kann verða á ráðgevan um at gera hesi uppskot og kostnaðarmetingar. Skotið verður upp at játta kr. 
800.000 til endamálið fíggjað av verandi langhylsjáttan 5775 Ítróttaranlegg L57015 Langhylur. 
Mentamálanevndin 19. oktober 2021: Ein meiriluti, Annfinn Brekkstein, Súna Mørk, Kristianna Winther 
Poulsen og Birgir Nielsen, tekur undir við at heita á ráðgevan um at gera hesi uppskot og 
kostnaðarmetingar, og at játta kr. 800.000 til endamálið fíggjað av verandi langhylsjáttan 5775 
Ítróttaranlegg L57015 Langhylur. Málið verður beint í býráðið um fíggjarnevndina. 
 
Ein minniluti, Ruth Vang, atkvøður blankt. 
Fíggjarnevndin 20. oktober 2021:  Ein minniluti, Heðin Mortensen, Annfinn Brekkstein, tekur undir við 
mentamálanevndini og beinir málið í býráðið. 
 
Ein minniluti, Annika Olsen og Elsa Berg, atkvøður blankt. 
 
Tróndur Sigurðsson  luttók ikki í viðgerðini av málinum. 
Býráðsfundur 28. oktober 2021: Atkvøtt varð um tilmælið frá meirilutanum í fíggjarnevndini, Annfinni 
Brekkstein og Heðini Mortensen, ið varð samtykt við 9 atkvøðum fyri, 3 ímóti og einari blankari. 
 
Fyri atkvøddu: Heðin Mortensen, Annfinn Brekkstein, Tróndur Sigurðsson, Kristianna Winther Poulsen, 
Kári Johansen, Súna Mørk, Bjørg Dam, Birgir Nielsen og Ruth Vang. 

Blankt atkvøddi: Annika Olsen 
 
Ímóti atkvøddu: Elsa Berg, Jón Kragesteen og Gunnvør Balle. 
 
Ískoyti: 
Arbeiðið á byggiplássinum í sambandi við gerð av langhyli v.m. hevur nú verið í gongd í eitt gott ár, og er 
verkætlan gjøgnumgingin við atliti il at tryggja dygdina v.m. 
 
Tørvur er tí nú á at fáa staðfest heildarkosnaðin fyri verkætlanina. Metingin er enn óbroytt síðani 
viðgerðina og samtyktina um høvuðsarbeiðstakarasáttmála í endanum av 2020. 
 
Bygginevndin hevur við støði í meting hjá bygningsdeildini og byggiharraráðgevnaum ásett 
heildarkostnaðin til 211.797 tkr. Á fundinum verður kostnaðarskjal gjøgnumgingið. 
 
Mett verður at tørvur verður á fylgjandi upphæddum á fíggjarætlanum komandi árini: 
 
2022 – 40 mio.kr. 
2023 – 75 mio.kr. 
2024 -  35 mio.kr.  
 
umframt upphæddin parkering og møgulig upphædd í sambandi við skiftirúmsviðurskifti. Sí seinni í 
tekstinum. 
 
Í sambandi við viðgerðina á heysti 2020 varð eisini viðgjørt evnini viðv. parkeringsviðurskiftum og 
skiftirúmum. 
 
Viðv. parkeringsloysn 
Umsitingin og ráðgevar hava verið í dialogi við byggimálsdeildina og hava funnið fram til eina loysn at 
nøkta nýggja tørvin á parkeringsplássum í nærumhvørvinum. Talan er um eina loysn har umleið helvtin 
av teimum 45 eyka plássunum verður funnin við Eysturskýlið á Tórsvølli og hin helvtin við Vestara skýlið 
við Ovara vøll. 
 
Kostnaðarmetingin er umleið 4,9 mio.kr. til 45 nýggj pláss og kann vera framt í 2022 um tøk fígging 
verður og annars í 2023. Henda  (hetta kemur afturat teimum 211.797 tkr.) 
 
Viðv. eyka skiftirúmum 
Í málunum er samtykt at kanna ymsar møguleikar, men er tað ikki komið á mál. Greitt verður á fundinum 
frá ymiskum hugsaðum loysum og mettum kostnaðum. 
 
Viðgerð í nevnd og býráð 
Vegna atlit til sáttmálaviðurskifti, útbjóðingar- og kappingarviðurskifti v.m. verður mælt til at málið verður 
viðgjørt á býráðsfundi fyri stongdum hurðum. 
 
Tilmæli: 
Trivnaðarstjórin, tekniski stjórin, deildarleiðarin á bygningsdeildini og mentamálaleiðarin mæla nevndini til 
at samtykkja ein heildarkostnað fyri langhylsverkætlanina á 211.797.000 kr. 
Mentamálanevndin 09. februar 2022: Samtykt, at heildarkostnaðurin fyri langhylsverkætlanina er kr. 
211.797.000 við tí viðmerking, at upphæddin ikki fevnir um parkeringsloysn og nýggj skifti- og brúsirúm, 
harundir til rørslutarn. Málið at beina í býráðið um fíggjarnevndina. 
Fíggjarnevndin 16. februar 2022: Samtykt at taka undir við mentamálanevndini og beina málið í 
býraðið við teirri viðmerking, at kostnaðurin er íroknaður kommunalt mvg. 
Býráðsfundur 24. februar 2022: Einmælt samtykt. 
 
Ískoyti: 

Støðug gongd er á verkætlanini við langhyli og vælverudepli í Gundadali.  
 
Í framskrivingum av útreiðslum, væntaðum og óvæntaðum, fer tó skjótt at sansa at. Hóast tað eru settir 
pengar av útyvir sjálvan arbeiðstøkusáttmálan, fer hetta at verða ov lítið.  
 
Orsøkirnar eru fleiri. Sum nevnt í samtyktari málslýsing í november í 2020 eru útreiðslur til 42 
parkeringspláss ikki við og fíggjaðar av verandi langhylsverkætlan. Upplýst varð í november 2020, tá 
onki prosjekt fyrilá, at hetta kundi koma at kosta uml kr. 8 mió. Hetta kann tó gerast væl bíligari. 42 p-
pláss aftrat í Gundadalsøkinum umframt ábøtir á verandi Gundadalsveg nærhendis svimjihøllini kunnu 
gerast liðug fyri  tkr. 2.730. Ætlanin er góðkend av byggimálsdeildini.  
 
Á sumri/heysti 2021 eru samráðingar millum TK og arbeiðstakara um verkætlanin skal steðga í eina tíð 
og møguliga gerast øðrvísi. Avtala er síðani gjørd millum partarnar, hvussu hesin parturin skal 
samsýnast. Í beinleiðis og avleiddum útreiðslum kostar hetta hetta verkætlanini tkr. 3.800. Hesin parturin 
er ei heldur fíggjaður av verandi karmi til lanhylsverkætlanina. 
 
Nakað er sett í kostnaðarætlanini til prísvøkstur. Á leið tað sum plagar at verða sett av til prísvøkstur 
sammet við aðrar verkætlanir. Hendan upphædd hevur víst seg væntandi at verða ov lítil. Príshækkingar 
serliga á tilfari hava verðið væl størri enn mett eftir sáttmálasamráðingar og undirskrift í 2020. 
Framskrivingar siga, at hesin posturin kann fara væl uppum tað, sum er avsett. Ov tíðliga er tó at siga 
hvussu nógv. 
 
Tilmæli: 
Trivnaðarstjórin, tekniski stjórin og verkætlanarneliðari mæla til at játta tkr. 6.530 til p-pláss í økinum og 
samsýning fyri steðg vm. íløgujáttanini fyri 2024 til kontu 5775 løgukonta  L57015 Svimjihøll, og at 
verkætlanarleiðsla og bygginevnd venda aftur seinni við framskrivinum av prísvøkstri.  
Mentamálanevndin 30. november 2022: Tikið av skrá. 
 
Ískoyti: 
Arbeiðið við nýggju langhylsverkætlanini gongur rímiliga væl og enn eftir ætlan. Fyri framman standa 
stórar veitingar og bygningurin stendur fyri at verða innilokaður.  
 
Í framskrivingum av útreiðslum, væntaðum og óvæntaðum, sansar nú at. Hóast tað eru settir pengar av 
útyvir sjálvan arbeiðstøkusáttmálan til aðrar útreiðslur í samlaðu kostnaðarmetingini, fer hetta í summum 
førum at verða ov lítið.  
 
Orsøkirnar eru nakrar.  

• Sum nevnt í samtyktari málslýsing í november í 2020 eru útreiðslur til 42 parkeringspláss ikki við í 
kostnaðarætlanini av verkætlanini. Upplýst varð í november 2020, tá onki prosjekt fyrilá um 
parkeringspláss, at hetta kundi kom at kosta um 5 mió kr. Tað vísir seg, at hetta tó kann gerast 
bílígari. 
Ætlan við 42 p-pláss afturat í Gundadalsøkinum umframt nakrar ábøtir á verandi Gundadalsveg 
nærhendis svimjihøllini, kann gerast liðugt fyri 2.700 tkr 

 

• Á sumri og heysti 2021 eru samráðingar millum TK og høvuðsarbeiðstakara um verkætlanin skal 
steðga í eina tíð og møguliga gerast øðrvísi. Avtala er seinni gjørd millum partarnir hvussu hesin 
parturin skal samsýnast. Í beinleiðis útreiðslum verða tað 2.500 t.kr og í avleiddum útreiðslum til 
eftirlit, byggileiðslu og prísvøkstri av tíðarleinging aðrar 1.300 t.kr. Hetta er ikki fíggjað av verandi 
karmi til verkætlanina við langhyli 

 

• Nakað er sett í samlaðu kostnaðarætlanini til prísvøkstur. Á leið tað sum plagar verða at sett av til 
prísvøkstur sammet við aðrar verkætlanir. Hendan upphædd vísir seg væntandi at verða ov lítið. 
Og hetta er tað sum rakar búskettið harðats. Príshækkingar á serliga tilfari hava verðið væl størri 
enn mett til sáttmálasamráðingar og undirskrift í 2020. Framskrivingar siga at hesin posturin kann 

fara væl uppum tað sum er avsett. Framskrivingar siga um 23 mió tilsamans í príshækkingum, og 
settar eru bara um 7 mió av til hetta í verandi kostnaðarætlan.  

 
Tilmæli: 
Tekniski stjóri, trivnaðarstjórin, leiðarin á byggideildini og verkætlanarleiðarin mæla til at játta 6.500 tkr. til 
p-pláss í økinum og samsýning fyri arbeiðssteðg v.m., og at játta 16.000 tkr. til príshækkingar, t.e. 
tilsamans 22.500 tkr, til løgukontu 5775 Ítróttaanlegg L57015 Langhylur, og at upphæddin verður játtað í 
fíggjarætlanini fyri 2024. 
Mentamálanevndin 07. juni 2023: Samtykt at taka undir við tilmælinum og beina málið í 
fíggjarnevndina. 
Fíggjarnevndin 14. juni 2023: Ein meiriluti, Heðin Mortensen, Kári Johansen og Elsa Berg, tekur undir 
við mentamálanevndini og beinir málið í býráðið. 
 
Ein minniluti, Tróndur Sigurðsson, atkvøður blankt. 
 
Býráðsfundur 21. juni 2023: Atkvøtt varð um tilmælið frá meirilutanum í fíggjarnevndini, ið varð samtykt 
við 12 atkvøðum fyri, ongari ímóti og einari blankari atkvøðu. 
 
Fyri atkvøddu: Heðin Mortensen, Annfinn Brekkstein, Kristianna Winther Poulsen, Kári Johansen, Súna 
Mørk, Bjørg Dam, Elsa Berg, Jákup Dam, Gunvør Balle, Annika Olsen, Kristian Martin Skála og Súsanna 
Olsen. 
 
Blankt atkvøddi: Tróndur Sigurðsson. 
 
Ískoyti: 
Kunning um óvanligar príshækkingar, sí frágreiðing: Langhylurin – prísregulering. 
 
Tilmæli: 
Tekniski stjórin og leiðarin á Bygningsdeildini mæla bygginevndini til at umrøða frágreiðingina. 
 
 
Mentamálanevndin 11. mars 2024: Málið umrøtt og samtykt at beina málið í fíggjarnevndina til 
støðutakan. 
 
 
Fíggjarnevndin 13. mars 2024: Málið umrøtt. 
 
Tilmæli: 
Tekniski stjórin vísir til ásetingarnar í ABF06, sum eru galdandi fyri høvuðsarbeiðstøku-sáttmálan millum 
kommununa og J&K Petersen, og mælir til at velja ástøðumann at meta um kravið á prísregulering í 
byggitíðarskeiðnum.     
 
Fíggjarnevndin 17. apríl 2024: Útsett. 
 
Ískoyti: 
Formaðurin ynskir málið á skrá.  
 
Á seinasta bygginevndarfundi varð ætlan og kostnaður umbiðin um at víðka verandi brúsurúm við fleiri 
brúsum. Økið, sum arbeiðast skuldi við vóru rúmini, har solarium einaferð var. Sambært uppskotinum 
kunnu gerast tilsamans 26 brúsir  (13 til hvørt skiftingarrúmið m/k). Sambært kostnaðarmetingini kemur 
at arbeiðið at kosta uml. 2,83 mió v/mvg. Sí eisini hjáløgdu framløgu. 
 
Fígging er ikki til endamálið í játtanini til langhylin, og játtan er heldur ikki sett av á løguætlanini fyri grein 
5 ítrótt. Tað merkir, at skal samlaði fíggjarkarmurin økjast við hesi upphædd, krevst onnur fígging. 

Tilmæli: 
Trivnaðarstjórin og mentamálaleiðarin taka undir við sjálvari ætlanini við fleiri brúsum, men hava ikki 
fígging at vísa á. 
 
Mentamálanevndin 15. mai 2024: Samtykt at taka undir við tilmælinum og taka fíggingina av ókendum 
og beina málið í fíggjarnevndina. 
 
 
Fíggjarnevndin 22. mai 2024: Málið útsett. 
 
Ískoyti: 
Víst verður til tilmælið til fíggjarnevndina 17. apríl 2024. Síðani tá hevur kommunan fingið løgfrøðiliga 
meting av kravinum um óvanligar príshækkingar. Sí skjøl.  
 
Tilmæli: 
Tekniski stjóri vísir til tilmælið til fundin 17. apríl 2024 um at velja ein ástøðumann. 
 
Fíggjarnevndin 30. mai 2024: Samtykt at heimila umsitingini at gera semju um kr. 6,5 mió til fulla og 
endaliga uppgerð av samlaðu verkætlanini við avhendan. Málið verður beint í býráðið til tvær viðgerðir 
umvegis fíggjarnevndina.   
 
 
Býráðsfundur 30. mai 2024: Einmælt samtykt. 
 
Ískoyti: 
Annika Olsen biður um at fáa málið um eyka brúsur til langhylin á skrá til býráðsfundin. 
 
 
Býráðsfundur 20. juni 2024: Tikið av skrá. 
 
Ískoyti:  
Vísandi til tilmælið og samtyktina í Mentamálanevndini tann 15. mai, har víst varð á seinasta 
bygginevndarfund, har ætlan og kostnaður varð umbiðin um at víðka verandi skiftingarrúm við fleiri 
brúsum og hentleikum. 
  
Økið, sum arbeiðast skuldi við, vóru rúmini, har solarium einaferð var. Sambært uppskotinum kunnu 
gerast tilsamans 26 brúsur (13 til hvørt skiftingarrúmið m/k).  
 
Sambært kostnaðarmeting kostar arbeiðið uml. 2,83 mió v/mvg. 
 
Fígging er ikki til endamálið í játtanini til langhylin, og játtan er heldur ikki sett av á løguætlanini fyri grein 
5 ítrótt. Tað merkir, at skal samlaði fíggjarkarmurin økjast við hesi upphædd, krevst onnur fígging.  
 
Mett verður, at fígging kann fáast til vega av tí, sum er játtað til Dagstovnin á Hamrinum, men ikki verður 
brúkt í ár. Upphæddin má tó játtast verkætlanini aftur í sambandi við fíggjarætlanina 2025.  
 
Tí verður skotið upp at flyta kr. 2.830.000 av løgukontu 3175 L31011 Dagstovnurin á Hamrinum til nýggj 
løgukontu 5775 Ítróttaanlegg til løguverkætlan “Víðkan av skiftingarrúmum”.      
 
Tilmæli:  
Trivnaðarstjórin mælir til at játta kr. 2.830.000 av verkætlan 3175 L31011 Dagstovnurin á Hamrinum sum 
eykajáttan til nýggja verkætlan 5775 Ítróttaanlegg Víðkan av skiftingarrúmum, og beina málið til tvær 
viðgerðir. 

Fíggjarnevndin 03. juli 2024: Samtykt at taka undir við tilmælinum og beina málið í býráðið til tvær 
viðgerðir. 
 
 
Býráðsfundur 03. juli 2024: Einmælt samtykt við fyrstu viðgerð og beina víðari til aðru viðgerð. 
 
[Gem]  

190/24 Heildarætlan Eystara havnarøki 
 
Viðgjørt av Fundardagur Málnr. Journalnr. 

1 Vinnunevndin 06.11.2017 57/17 17/03628-1 

2 Byggi- og býarskipanarnevndin 28.11.2018 253/18 17/03628-1 

3 Byggi- og býarskipanarnevndin 12.04.2021 63/21 17/03628-1 

4 Tekniska nevnd 12.04.2021 26/21 17/03628-1 

5 Havnanevndin 13.04.2021 18/21 17/03628-1 

6 Fíggjarnevndin 21.04.2021 74/21 17/03628-1 

7 Býráðsfundur 29.04.2021 108/21 17/03628-1 

8 Byggi- og býarskipanarnevndin 15.12.2021 258/21 17/03628-1 

9 Byggi- og býarskipanarnevndin 07.02.2022 22/22 17/03628-1 

10 Býráðsfundur 27.01.2022 14/22 17/03628-1 

11 Tekniska nevnd 07.02.2022 12/22 17/03628-1 

12 Mentamálanevndin 09.02.2022 48/22 17/03628-1 

13 Havnanevndin 14.02.2022 9/22 17/03628-1 

14 Byggi- og býarskipanarnevndin 22.02.2022 50/22 17/03628-1 

15 Býráðsfundur 24.02.2022 41/22 17/03628-1 

16 Byggi- og býarskipanarnevndin 07.11.2022 210/22 17/03628-1 

17 Havnanevndin 05.12.2022 32/22 17/03628-1 

18 Byggi- og býarskipanarnevndin 06.02.2023 22/23 17/03628-1 

19 Fíggjarnevndin 15.02.2023 44/23 17/03628-1 

20 Býráðsfundur 23.02.2023 48/23 17/03628-1 

21 Fíggjarnevndin 21.06.2023 199/23 17/03628-1 

22 Býráðsfundur 21.06.2023 158/23 17/03628-1 

23 Havnanevndin 12.09.2023 26/23 17/03628-1 

24 Havnanevndin 16.04.2024 17/24 17/03628-1 

25 Fíggjarnevndin 23.04.2024 111/24 17/03628-1 

26 Fíggjarnevndin 11.06.2024 161/24 17/03628-1 

27 Fíggjarnevndin 20.06.2024 182/24 17/03628-1 

28 Býráðsfundur 20.06.2024 157/24 17/03628-1 

29 Fíggjarnevndin 03.07.2024 199/24 17/03628-1 

30 Býráðsfundur 03.07.2024 190/24 17/03628-1 

 
 
 
 
 
 
 
 
 
 
 
Upprunin til málið: 
Eystara havnarøkið verður víðkað, og tí er tørvur á gera eina ætlan fyri hvussu økið skal skipast. 
Av tí at útbyggingin ikki verður liðug fyrr enn í 2019, er tørvur á at gera tillagingar á verandi øki 
beinanvegin. Serliga er tørvur á at gera tillagingar í verandi  farstøð. 
 
Lýsing av málinum – samandráttur: 
Uppskot er gjørt til heildarætlan av Eystara havnarøki.  
Uppskotið er ein lýsing av framtíðarætlanum fyri Eystara havnarøki, og  lýsir verandi viðurskiftir, 

avbjóðingar  og møguleikar. 
 
Uppskotið lýsir verandi viðurskiftir, har undir ymiskleikan í ferðsluni, har stór skip, smábátar, størstu 
bilarnir og fólk til gongu eru á økinum. Hetta verður framhaldandi veruleiki, og kanska í enn størri mun 
enn í dag, nú havnarlagið verður víðkað. 
 
Víðari lýsir uppskotið framtíðar menningarmøguleikar, støddir, volumenkanningar, nýggj ferðslumynstur 
og søgulig sambond, sum kunnu styrkjast millum Skansan, Tinganes og økið inn móti Kongabrúnni. 
Til seinast lýsir uppskotið hvussu ferðsla, parkering og avgreiðsla av ferðafólki verður skipað tá 
útbyggingin av havnarlagnum verður liðug, soleiðis at tann vaksandi ferðingin og flutningurin, kann virka 
undir tryggum karmum. 
 
Lógir, ásetingar o.a. 
Økið er avlagt sum B1 havnarøki. 
 
Upplýsingar frá umsitingini 
 
Onnur mál sum kunnu hava týdning fyri málið: 
j.nr. 17/01436 Víðkan av Farstøðini 
 
Møgulig frávik/lættar frá ásetingum 
 
Umhvørvisárin 
 
Viðmerkingar frá øðrum (t.d. deildum, staðbundnum nevndum og myndugleikum) 
 
Skjøl: 
Heildarætlan fyri Eystara havnarøki j.nr. 17/03628-2 
 
Yvirlit yvir avleiðingarnar av uppskotinum (set x) 

 Fyri 
Tórshavnar 
kommunu 

Fyri ávís 
økir í 
kommununi 

Fyri ávisar 
samfelagsbólkar 
ella felagsskapir 

Fyri 
vinnuna 

Umsitingar avleiðingar     

Unhvørvis avleiðingar     

Sosialar avleiðingar     

Fíggjarligar/búskaparligar avleiðingar x   x 

 

Fíggjarligar avleiðingar:    Ja ☐    Nei ☒ 

 
Tilmæli:  
Havnarmeistarin mælir til at taka undir við heildarætlanini fyri Eystara havnarøki. 

Vinnunevndin 06. november 2017: Samtykt at taka undir við tilmælinum og koyra heildarætlanina til 
almenna kunning og viðmerking. 
 
Ískoyti – kunna verður um málið.  
Uppskot til heildarætlan fyri Eystara havnarøki sampakkar bæði við Miðbýarætlanina fyri Tórshavnar 

kommunu og við verandi ætlanir um at útbyggja Tórshavnar havn.  

 

Í miðbýarætlanini eins og í heildarætlanini verður dentur m.a. lagdur á, at eitt øki við Eystaru bryggju verður 

lagt av til býartætting við eitt nú bústøðum, vinnu og virksemi tengt at býarlívinum.  

 

Tankin aftanfyri útbyggingina av Tórshavnar havn er at fáa eitt væl skipað kaiøki, har bleyta vinnan er 

staðsett næst býnum og tunga og mest larmandi vinnan longst burtur frá býnum í tí nýggju útbyggingini. 

Hesum tanka fylgir heildarætlanin fyri Eystara Havnarøki eisini.  

 

Uppskotna heildarætlanin fevnir um trý øki, ið eru skipað í vinnulív, havnar- og ferðavinnuvirksemi og 

annað blandað virksemi.   

 

Øki A er økið innast í Eystaru Vág og næst miðbýnum. Í heildarætlanini er hetta økið ætlað bleytum handils- 

og vinnuvirksemi. Her verður bleyta ferðslan leidd fram við bryggjukantinum, og søguligar frágreiðingar og 

rekreativt og býarkent virksemi verður borið fram, sum ein forlongdur armur frá økinum fram við 

Kongabrúnni, bátahylinum, Áarstovu og Essabar. Hetta sampakkar sera væl við uppskotið í 

miðbýarætlanini, har Kongabrúgvin skal vera framtíðar miðdepil fyri eitt nú sjóvarítrótt og rekreatión. 

Harafturat verður lagt upp til, at Kongabrúgvin er eitt øki, har góðir møguleikar eru fyri býartætting, eitt nú 

við at byggja vinnubygningar og bústaðir og hetta sampakkar eisini væl við miðbýarætlanina.  

 

Øki B er økið millum miðbýarvirksemi og havnarvirksemi. Uppskot til hetta øki er at skapa eitt náttúruligt 

skifti millum bý og bryggju, har ein seyrigøta kann leiða bleytu ferðsluna út úr býnum eftir bryggjukantinum, 

og eitt parkeringsøki kann skapa íbinding og avgreiðslu til havnina.  

 

Øki C er økið tættast móti havnini og nýggju útbyggingini. Hetta økið skal tola tunga ferðslu, og kunna virka 

sum granni hjá stóra havnarrúminum og samferðsluplássinum.    

 

Við havnarútbyggingini, ið fer fram í løtuni, er týdningarmikið, at verandi og nýtt virksemi, knýtt at sjóvinnuni 

og bryggjukantinum, er væl skipað, og somuleiðis hugsað inn í eina langskygda heildarætlan. Tórshavnar 

kommuna skal vera við í arbeiðinum at skipa Føroyar sum tilfeingisdepil í Norðurhøvum, og útbyggingin 

av Tórshavnar Havn eigur tí at vera hugsað saman við restini av økinum inn í eina heildarætlan, soleiðis 

at havnin kann gerast ein sameindur partur av restini av býnum.  

 
Henda heildarætlan er ein menningarætlan, ið sameinar allar tættir í einum býarparti og stuðlar undir at 
ávegis avgerðir styðja uppundir langskygdar ætlanir. Hetta eru ætlanir, ið kommunan eigur at hava, bæði 
fyri at vera tilvitað, tá nýggjar ætlanir koma á tekniborðið og fyri at langtíðarætlanirnar verða havdar í huga, 
tá planlagt verður.  
 
Heildarætlanin hevur í fyrstu atløgu ongar fíggjarligar avleiðingar fyri kommununa, men kemur 
heildarætlanin at liggja til grund, tá býurin skal mennast víðari út eftir Havnargøtu/Kongabrúnni. 
 
Tilmæli: 

Tekniski stjórin, býarverkfrøðingurin og býararkitekturin mæla til at heimila umsitingini at arbeiða víðari við 
ætlanini, undir hesum at kanna ferðsluviðurskiftini nærri og gera rúmkanningar av økinum, soleiðis at 
heildarætlanin verður greina út, fyri síðani at leggja málið fyri aftur nevnd. 

Byggi- og býarskipanarnevndin 28. november 2018: Samtykt at taka undir við tilmælinum. 
 
Ískoyti: 
Uttanríkis- og mentamálaráðið og Landsverk fóru í fjør undir eina tilgongd um nýtt tjóðleikhús í Tórshavn.  
Fyrsta stigið í verkætlanartilgondini er at vísa á best egnaðu staðseting fyri tjóðleikhúsið.  
Mánadagin 8. mars 2021 var kunngjørt av Uttanríkis og mentamálaráðnum, at kappingin av staðsetingini 
av nýggja Tjóðleikhúsinum var avgreidd, og at dómsnevndin var komin fram til, at Tjóðleikhúsið skuldi 
staðsetast á Bursatanga, har leikhúsið kemur at standa á markamótinum millum bý og havn. 
 
Tórshavnar kommuna fekk handa avgerðina frá Dómsnevndini og skal nú taka støðu til valdu staðseting. 
Í sambandi við at taka endaliga støðu til staðsetingina, so verður neyðugt at viðgera økið út frá teimum 
staðbundnu avbjóðingunum, sum økið hevur við sær, og verður neyðugt at tryggja sær, at endaliga 
staðsetingin hóskar inn til býarskipanarligu-, havna- og ferðsluatlitini, sum kommunan beinleiðis hevur til 
staðið. 
 
Sostatt verður mett, at neyðugt verður at seta gongd á arbeiðið at skipa eystara havnaøkið í eina 
heildarætlan fyri økið, har staðsetingin av Tjóðleikhúsinum samstundis verður nágreinað. 
 
Av tí at 5 ráðgevara-toymir eru knýtt at kappingini um Tjóðleikhúsið, og mugu hesi, samstundis sum tey 
tekna upp á eitt nýtt tjóðleikhús, taka støði til nærumhvørvið, so verður mett, at besta loysnin til at fáa eina 
nøktandi loysn fyri bæði skipan av økinum og skipan av tjóðleikhúsinum er, at báðar kappingarnar verða 
samskipaðar.  
 
Upplýst er fyri umsitingini, at hetta er sama tilgongd, sum Reykjavíkar kommuna framdi, tá Hørpan í 
Reykjavík og økið kring Hørpuna varð skipað. 
 
Til at fara undir hesa tilgongd verður neyðugt, at býarskipanarligi, tekniski og havna myndugleikin nágreina 
ítøkiligu krøvini til eystara havnaøki nú og í framtíðini, soleiðis at ráðgevaratoymini hava nakað ítøkiligt at 
fyrihalda seg til, tá økið og bygningurin skal teknast. 
 
Metta samlaða upphæddin at fíggja toymini er áljóðandi 500.000 kr., har hvørt toymið verður samsýnt við 
100.000 kr. 
  
Við at fara undir hesa tilgongd, so fær kommunan 5 ymisk uppskot til skipan av økinum, og kann hugsast, 
at elementir eru í øllum uppskotunum, sum kunnu gagna endaligu skipanini av økinum. Hetta er ein heldur 
óroynd tilgongd, og hevur kommunan ikki áður samskipa verkætlanir við landi á henda hátt, men mett 
verður, at týdningurin av at Tjóðleikhúsið verður staðsett í Tórshavn og týdningurin av at hendan staðseting 
er heldur serlig í mun til kringumstøðurnar, so er tað bara jaligt at fáa fleiri uppskot inn til skipan av økinum, 
soleiðis at kommunan í síðsta enda hevur eina skipan av økinum, sum tekur hædd fyri teimum staðbundnu 
viðurskiftum, sum kommunan metur vera av týdningi fyri økið. 
 
Tilmæli: 
Tekniski stjórin, býararkitekturin og býarverkfrøðingurin mæla til: 

- at farið verður undir at skipa eystara havnaøki sambært omanfyri standandi leisti,  
- at umsitingin fer undir at nágreina ítøkiligu krøvini, sum ráðgevin skal fyrihalda seg til, 
- at 500.000 kr. verða játtaðar av konto 6275, Fríðkan av kommununi, L00001, Løgukarmur fyri árið á nýggja 

íløgu ‘Skipan av eystara havnaøki’ undir konto 6275, 
- og at málið verður beint í býráðið umvegis teknisku nevnd, havnanevndina og fíggjarnevndina. 

Byggi- og býarskipanarnevndin 12. apríl 2021: Samtykt at taka undir við tilmælinum. 
 
Tekniska nevnd 12. apríl 2021: Samtykt at taka undir við tilmælinum. 
 
Havnanevndin 13. apríl 2021: Samtykt at taka undir við tilmælinum. 

Fíggjarnevndin 21. apríl 2021: Samtykt at taka undir við tilmælinum og beina malið í býráðið. 
 
Býráðsfundur 29. apríl 2021: Heðin Mortensen legði fram broytingaruppskot í málinum. Atkvøtt verður 
um soljóðandi uppskot: Samtykt við tí broyting, at fleiri arkitektar kunnu bjóða seg fram at gera 
heildarætlan. Málð um fígging verður at leggja fyri aftur. 
 
Atkvøtt varð um broytingaruppskotið frá Heðini Mortensen, ið varð einmælt samtykt. 
 
Ískoyti: 
Í sambandi við at tørvur er á eini heildarætlan fyri Eystara havnaøki, frá Kongabrúnni og út undir Skansan, 
stóð tað 5 ráðgevarasamtøkum í boði at luttaka í eini “Hugskotsinnsavning”, sum Býarskipanardeildin 
skipaði fyri frá 20 okt. – 8.nov 2021. 
 
Arbeiðið varð skipað so, at 5 ráðgevaratoymir skuldu arbeiða við hvør sínum uppskoti til eina heildarætlan 
hesar 7 vikurnar fyri eina samsýning á kr. 100.000 í part. 
Tað vórðu 500.000 kr. settar av til hetta av konto 6275, fríðkan av Kommununi, og hetta varð samtykt á 
býráðsfundi longu 29. apríl 2021. 
 
Býraðið samtykti tá eisini, broytingaruppskotið hjá Heðini Mortensen, at loyva fleiri ráðgevum at luttaka í 
hugskotsinnsavningini. Hetta var við støði í at tvær ráðgevarafyritøkur: 
 

- EYA arkitektar og design 
- Arkitektar 99  

 
høvdu sýnt áhuga at vera við í verkætlanini saman við teimum upprunaligu 5 innbodnu 
ráðgevarasamtøkunum.   
Hetta skuldi eisini samsýnast eftir sama leisti og við somu treytum. T.v.s. við 100.000 krónum í part fyri at 
gera uppskot til heildarætlan. 
Báðar fyritøkurnar vórðu mettar at kunna innlata nøktandi talgilt tilfar. 
Grundað á hesa samtykt vórðu tískil tilsamans 7 samtøk innkallað at luttaka í hugskotsinnsavningini, har 
tey fingu somu kravfesting og sama grundtilfar at arbeiða útfrá. 
 
Tískil eru 2 fyritøkur afturat, sum hava rætt til at samsýnast við 100.000 í part fyri uppskotini, ið tey lótu 
inn. 8 nov. 2021. 
 
Atlit skal harumframt takast til, at samsýningin fyri øll 7 innkomnu uppskotini má útgjaldast sum samsýning 
fyri innkeypt ráðgevaraarbeiði, og her má tískil íroknast meirvirðisgjald. 
 
Afturat teimum framanundan játtaðu kr. 500.000, mugu tískil játtast kr. 243.750 afturat. 
Tað er 100.000 í part til teir báðar innbodnu ráðgevarnar, umframt kommunala meirvirðisgjaldið (6,25%) 
av teirri samlaðu upphæddini at útgjalda til allar 7 ráðgevarnar. 
Umframt tað er eisini nakað av fundarútreiðslum, sum fór til at skipa og leiga høli til verkstovu við 
viðgerðararbeiðinum. (Kr. 7.960 v.mvg) 
 
Eina góða viku undan innlatingarfreistini kom fyrispurningur frá einum ráðgevi afturat (Albert Isfeldt og 
Jóannes Petersen) um at vera við í hugskotsinnsavningi. Ráðgevanum varð greitt frá, teir vóru vælkomnir 
at koma við einum sjálvbodnum ítkasti til eina heildarætlan, men at teir ikki kundu vænta samsýning fyri 
hetta arbeiði, tá teir ikki kundu lúka somu arbeiðstreytir sum hinum 7 ráðgevarnir arbeiddu undir, sum 
longu tá høvdu sitið við uppgávuni í 6 vikur. Hetta varð játtað, og ráðgevin lat eisini eitt uppskot inn, ið 
eisini varð tikið við í viðgerðartilgongdina. 
 
Eftir at hugskotsinnsavningin varð lokað 8. nov. 2021 hevur býarskipanardeildin verið í eini tilgongd, har 
arbeitt verður við innkomna tilfarinum fyri at fáa eina ítøkiliga og framtíðartryggjaða heildarætlan 
samansetta. 
Umsitingin kemur at kunna um verkætlanina á fundinum. 

Tilmæli: 
Tekniski stjórin, býararkitekturin og býarverkfrøðingurin mæla til, at játta kr. 255.000 av Løgukarminum 
LK62035 “Vetrarfriðing” á L62046, «Heildarætlan Eystara havnaøki»,  og at beina málið í býráðið umvegis 
fíggjarnevndina.  
 
Byggi- og býarskipanarnevndin 15. desember 2021: Samtykt at taka undir við tilmælinum. 
 
Ruth Vang luttók ikki í viðgerðini av málinum. 
Býráðsfundur 27. januar 2022: Einmælt samtykt. 
 
Ískoyti: 
 
Tørvurin á eini heildarætlan 
Í tráð við at havnavirksemið á gomlu Eystaru bryggju so líðandi verður flutt út á nýggju ídnaðarkeiina, hevur 
stórur tørvur verið á eini nýggjari menningarætlan fyri Eystara Havnaøki til tess at tryggja at økið ikki kemur 
at standa lutfalsliga oyðið í framtíðini. 
 
Eystara Bryggja tømist 
Eitt nú kann nevnast, at stóra pakkhúsið undir Skansanum hjá Smyril Line Cargo, og skrivstovubygningurin 
hjá TAKS á ávikavist Eystaru bryggju 20 og 30 ætlandi verða niðurtikin, tá hetta virksemið heldur verður 
samlað úti á nýggju ídnaðarkeiini. Smyril Line fyrireikar í hesum viðfangi eisini byggingina av nýggjum 
altjóða ferðafólkaterminali úti á ídnaðarkeiini, har Norrøna fer at hava sítt fasta atløgupláss. 
 
Væntast kann harumframt, at hildið verður fast um ætlanina við at bora undirsjóvartunnil millum Sandoynna 
og Suðuroynna um eitt stutt áramál, sambært raðfestingini á fíggjarlógini fyri 2022.  Natúrligu 
avleiðingarnar av hesum eru, at Strandfaraskip Landsins fyrireikar, at suðuroyarsiglingin verður niðurløgd, 
at Smyril verður seldur, og at ferjulegan og stóra asfaltsfløtan við bíðstøðuplássunum umborð tískil kemur 
at standa tóm, um Tórshavnar kommuna onga aðra ætlan hevur fyri økið. 
 
Eftir á Eystaru bryggju stendur sostatt bert farstøðin hjá SSL við atknýttu bussplássunum, ferjulegan hjá 
Ternuni, og Havnarskrivstovan uttast undir Skansanum, umframt víðu asfaltsfløturnar og bíðistøðuplássini. 
 
Um hugt verður at samlaða økinum í verandi støðu, kann Eystara Havnaøki í dag býtast upp í tríggjar 
partar. (sí journalnummar 17/03628-18, Økispartar_Eystara havnaøki.pdf) hesir partar eru: 
 

• Økispartur 1 er innasti og søguliga ríkasti partur av samlaða økinum, við Kongabrúnni, bátahylinum, 
Bursatanga og havnalagnum yvir av Tinganesi út til Farstøðina. Hesin parturin er á leið 15.000 m2 til støddar. 

• Økispartur 2 er samferðslu og farmaøkið frá Farstøðini og út til nýggju ídnaðarkeiina. Hesin partur er á leið 
18.900 m2 til støddar. 

• Økispartur 3 er útbygda ídnaðarøkið og nýggju molarnir. Hetta økið er á leið 187.600 m2 
 
Tilgongdin við Heildarætlanini 
Býarskipanardeildin hevur saman við teknisku deild, verið í eini tilgongd at gera eina heildarætlan fyri 
Eystara Havnaøki hvussu teir báðir innastu økispartarnir (1 & 2) best kunnu gagnnýtast og 
framtíðartryggjast býarskipanarliga í mun til komandi virksemi og menning í økinum tey næstu mongu árini. 
 
Skipað varð í hesum sambandi fyri eini hugskotskapping, har 8 arkitektasamtøk gjørdu hvør sítt uppskot 
uppá eina heildarætlan fyri økið. Sum grundarlag undir kappingini varð ein kravfesting gjørd við støði í 
teimum bindingum, sum eru í økinum, og við atliti til tey ynski, sum áhugabólkar og brúkarar í økinum 
hava. Harumframt varð tilfarið eisini evnað við tí í hyggju, at nágreina hvar eitt Tjóðleikhús kundi verið 
staðsett í økinum. 
 
Uppskotini vórðu innlatin 8. nov 2021, og vórðu tey eftirfylgjandi viðgjørd í einum fakligum arbeiðsbólki, ið 

https://tk360fe01.torshavn.fo/locator/DMS/Document/Details/Simplified/2?module=Document&subtype=2&recno=955785&VerID=889412

tók støðu til hvussu ein endalig heildarætlan fyri Eystara Havnaøki skuldi skipast úr teimum best eydnaðu 
lutunum úr kappingini.  
 
Heildarætlanin 
Við støði í innkomnu ráðgevarauppskotunum, hevur Býarskipanardeildin gjørt eina heildarætlan fyri 
Eystara Havnaøki, har stóru strokini vóru, at økispartur 1, ið er innasta og mest søguligi parturin, verður 
best gagnnýttur og virðiligast handfarin, um hann verður inntikin til fólksligt miðbýarvirksemi, sett av til 
mentan, ferðavinnu og smávinnuligt virksemi, bryggjutorg og útbygdari smábátahavn við nýggjari 
atløgubryggju til størri stuttleikafør við Bursatanga. 
 
Hetta verður sostatt eitt livandi mentanarumhvørvi, ið knýtir bæði Skansan og Tinganes upp í miðbýin, 
samstundis, sum tað leggur lunnar undir, at her verður bygt til alment mentanarvirksemi, ið tænir tignarliga 
økinum heiður, og samstundis hevur virðing fyri tí søguliga smáneystaumhvørvinum, sum einaferð setti 
sín dám á Eystaru vág, áðrenn økið varð umlagt til ídnað og samferðslu. 
 
Økispartur 2, millum Farstøðina og Havnarskrivstovuna varðveitir sína funktión sum samferðsludepil, men 
verður mentur munandi og endurskipaður í mun til ferðslurensl og virksemi. 
 
(Sí  nærri útgreining í bóklingi um heildarætlanina) 
 
Tilmæli: 
Tekniski stjórin, býararkitekturin og býarverkfrøðingurin mæla til:  

• At Heildarætlanin fyri Eystara Havnaøki, sum lýst í bóklingi um heildarætlanina og atknýtta tekningstilfari, 
verður eitt vegleiðandi amboð fyri hvussu økið skal mennast og skipast í framtíðin. 

• At økið, sum er avmerkt á flatmyndini “Uppskot um kappingarøki” áljóðandi 10.000 m2 verður avsett til 
kappingarøkið hjá Mentamálaráðnum til nýggjan Tjóðpall við treytum grundaðar úr heildarætlanini. 

• At beina málið í býráðið umvegis teknisku nevnd, havnanevndina og mentamálanevndina. 

•  
Byggi- og býarskipanarnevndin 07. februar 2022: Útsett 
 
Tekniska nevnd 07. februar 2022: Útsett. 
 
Mentamálanevndin 09. februar 2022: Útsett. 
 

Ískoyti: 
 

Skipan av Eystara havnaøki: 
Í fyrireikingini til útbygging av Eystara havnaøki, tá ætlanin var at tilkoyringin til havnarlagið lá uttan fyri 
Skansan, skuldi havnarlagið víðkast við 163.000 m2.  
 
Av tí at tað tók so langa tíð at fáa tað endaliga friðingarloyvið, bleiv avgjørt at minka útbyggingina til 
95.000 m2. 
Avleiðingin av minkingini er, at havnaøkið ikki er so stórt, sum upprunaliga ætlað, og at tilkoyringin til 
havnarlagið hevði verið betur, um ætlanin ikki varð minkað. 
 
Avgjørt er, at byggja nýggj pakkhús og farstøð á økinum uttan fyri havnarskrivstovuna. Hjarnuvirksemið 
hjá havnini og skipafeløgunum er, at hava pláss til at avgreiða ferðafólk og frakt.  
 
Samfelagið er í støðugum vøkstri, tí er umráðandi at skipafeløgini, hava arbeiðsumstøður og pláss at 
fylgja við hesum vøkstrinum. 
 
Av tí at tað tekur fleiri ár at víðka havnarlagið, er neyðugt at økið millum havnarskrivstovuna og 
farstøðina framhaldandi verður ein partur av virkseminum hjá skipafeløgunum. 

Økið millum havnarskrivstovuna og Bursatanga er umleið 23.000 m2 
 
Í tekning j.nr 17/03628-14,  heildarætlan Eystara havnaøki skitsa 061221, sæst, at ætlanin er at venda 
Smyrli, soleiðis at koyrast skal í land undir havnarskrivstovuni. 
 
Hendan ætlanin viðførir: 

1. At tað verður truplari hjá Smyrli at koma til og frá, serliga á útsyðningi 

2. At einasta flytiliga rampan í Havnini verður gjørd óvirkin 

3. At økið beint innan fyri havnarskrivstovuna, sum eigur at vera partur av virkseminum hjá skipafeløgunum í 

uttanlandssigling, verður brúkt til bíðirøðir og farm, sum skal við Smyrli. 

4. At íløgur skulu gerast í: 

a. Nýggja rampu undir havnarskrivstovuni 

b. Nýggja rampu út eftir molanum 

c. Styrking av bryggjukantinum innan fyri havnarskrivstovuna 

d. Nýggjar sterkar fendarar innan fyri havnarskrivstovuna 

e. Nýggjar stormpullartar til Smyril 

f. Nýggja farstøð ella landgongd við gongubrúgv til verandi terminal 

 
Tilmæli frá havnameistaranum: At økið millum havnarskrivstovuna, og verðandi ferðafólkaterminal, 
framhaldandi verður partur av uttanlandssiglingini. 
At økið frá verðandi farstøð ikki verður lagt av til miðbýarvirksemi, fyrr enn Smyril verður tikin úr sigling. 
 
Havnanevndin 14. februar 2022:  
 
Ein meiriluti: Kári Johansen, Annfinn Brekkstein og Birgir Nielsen samtykti at eitt økið upp á uml. 4.000 
fermetrar frá Farstøðini og heim ímóti býnum verður lagt av til miðbýarvirksemi og Mentunarhús. 
 
Ein minniluti: Elsa Berg tekur ikki undir við tilmælinum. 
 
Ískoyti: 
 
Fortreytirnar fyri nýskipan av Eystaru bryggju: 
 
Komandi árini verða fortreytirnar fyri virkseminum á Eystara Havnaøki somikið broyttar, at neyðugt er at 
nýskipa økið, so tað kann gagnnýtast á ein skynsaman og framtíðartryggjaðan hátt. Tørvur hevur verið á 
eini heildarætlan fyri økið millum Kongabrúnna og út til ídnaðarmolan á Eystara havnaøki. Umtalaða økið 
er umleið 32.800 m2 til støddar. 
 
Økið verður í verandi støðu nýtt til: 
 

• Samferðsluøki við farstøð hjá Strandfaraskipum Landsins og Smyril Line, bæði við atløgubryggjum til 
uttanlandaferðaflutning, sum karmur um ferjusambandið til Nólsoyar og Suðuroyar, og sum bussmiðstøð 
hjá bygdaleiðum. 

• Taxamiðstøð 

• Pakkhús 

• Havnaskrivstova hjá Tórshavnar Havn 

• Skrivstovuvirsksemi. 

• Smábátahavn 

• Alment parkeringsøki 

• Og til matstovu og handilsvirksemi. 
 

Broytingarnar í økinum verða m.a. 

• At Suðuroyarsiglingin væntandi verður niðurløgd og Smyril verður tikin úr sigling. 

• At pakkhúsið og skrivstovuvirksemið á ávikavist Eystaru bryggu 20 og 30, millum Havnaskrivstovuna og 
verandi Farstøð, verður flutt úr økinum. 

• At bussleiðirnar hjá SSL verða fleiri í tali. 

• At Smyril Line flytur alt sítt uttanlanda siglingarvirksemi av økinum og út á molan við nýggjum altjóða 
terminali. 

• At ferðslan um rundkoyringarnar og út á ídnaðarmolan fer at vaksa. 
 

Ein nýggj skipan av økinum leggur upp til, at verandi funktiónir fáa neyðugt rásarúm til at virka og røkja sítt 
virksemi á ein tryggan hátt,  og at leysgivnu fermetrarnir í økinum verða gagnnýttir á skilabesta hátt, hvat 
býarskipan og miðbýarmenning viðvíkur. Her verður serstakliga hugsað um søguliga virðið í økinum, har 
býareyðkenni sum Tinganes, Skansin og Kongabrúgvin er ein partur av nærumhvørvinum. 
 
Býarskipanardeildin hevur verið í eini tilgongd at skipa eina heildarætlan fyri økið, har samskift hevur verið 
við uttanveltaðar ráðgevar og áhugabólkar i økinum. 
 
Økispartar í heildarætlan 
 
Heildarætlanin deilir umtalaða økið í fýra økispartar. 
 

• Økispartur 1, ið er økið við ósan á Havnará og nakað út á Kongabrúgv (umleið 1300 m2). 
 

• Økispartur 2 er Innara bryggjuøkið frá Kongabrúnni og út til verandi farstøð. (umleið 17.000 m2) 
 

• Økispartur 3 er Miðøkið við verandi farstøð og atknýttum bussstøðubásum, tolli og parkering. (umleið 7600 
m2) 
 

• Økispartur 4 er Ytra bryggjuøkið frá verandi farstøð og út til ídnaðarmolan. (umleið 7000 m2). 
 

• Uttan fyri økispart 4 er Schengen- og ídnaðarøki (umleið 157.000 m2) 
 
Skipan av økinum 
Heildarætlanin er skipað so, at: 
 
Økispartur 1 og 2 verður umskipaður til miðbýarkent virksemi við smáhandlum, kafé/matstovum, og ymiskt 
til ferðavinnuligt endamál. Her verður bryggjutorg við bátadrátti og broyttum bryggjukanti, ið er ætlaður fólki 
til gongu, umframt at smærri skip kunnu liggja her. Smábátahavnin verður eisini útbygd til at taka fleiri 
bátapláss. 
Nólsoyarferjan kemur framhaldandi at hava atløgu í økinum, og her verður nýggj ferðamiðstøð bygd, við 
nýggjum bussstøðuplássum til bæði  bygdaleiðir og býarbuss. 
 
Her verður lutfalsliga lág bygging í 1-3 hæddum. 
 
Økispartur 3 verður avsett til alment mentanarligt endamál, so sum leikhús og almenna parkering. Her 
verður ein nýggj og størri rundkoyring gjørd, við einum eyka ferðsluarmi, ið verður leiddur beint oman á 
bryggjuna. 
 
Her verður hægri bygging loyvd í upp til 5 hæddum, og undantak kann í serligum føri verða givið upp til 20 
m til eitt nú leikhústorn. 
 
Økispartur 4 verður skipaður, lutvíst sum sokallað buffara-øki til uttanlandasiglingina og atløgubryggjuni 
hjá Norrønu/SmyrilLine. Og lutvíst sum almenn parkering á Eystaru bryggju annars.  

Vegurin frá rundkoyringini og út á ídnaðarøkið verður eisini breiðkaður við eini eyka frákoyringarbreyt til 
tunga ferðslu niðan um Skansan. 
 
Her kann byggjast í upp til 5 hæddum, treytað av at ikki verður bygt upp um hæddina á  hamaranum á 
Skansanum, ið er 16 m høgur í lutfalli til bryggjukantin. 
 
Í øki 3 og 4 eru líkindini góð fyri at ymsar funktiónir umskara, ella yvirlappa hvørja aðra. Til dømis er 
hugsandi at buffarastøðubásar til ferjulegurnar partvís kunnu nýtast sum almenn parkering um kvøldarnar, 
tá tiltøk eru á skránni í økinum. 
 
Eisini er hugsandi at parkeringsdekk kann byggjast, um tørvurin og trýstið á hetta økið fer at vaksa. 
 
Tilmæli: 
Tekniski stjórin, býararkitekturin og býarverkfrøðingurin mæla til:  
 

• At Heildarætlanin fyri Eystara Havnaøki, sum lýst í bóklingi um heildarætlanina og atknýtta 
tekningstilfarið, verður eitt vegleiðandi amboð fyri hvussu økið skal mennast og skipast í framtíðini  

 

• At økið, sum er avmerkt á flatmyndini “Uppskot um byggiøki” áljóðandi 4.000 m2 verður avsett til 
byggiøki hjá Mentamálaráðnum til nýggjan Tjóðpall við treytum grundaðar úr heildarætlanini.  

 

• At beina málið í býráðið. 
Byggi- og býarskipanarnevndin 22. februar 2022: Ein meiriluti, Tróndur Sigurðsson, Kári Johansen og 
Ruth Vang, samtykti at taka undir við tilmælinum. 
 
Ein minniluti, Jákup Dam, atkvøður blankt. 
Býráðsfundur 24. februar 2022: Einmælt samtykt.  
 
Ískoyti 
Landsverk, umboðandi Uttanríkis- og mentamálaráðið, stóð í heyst fyri arkitektakapping at gera uppskot 
til Tjóðleikhús. Býráðið samtykti í vár at avseta økið, sum er avmerkt á flatmyndini “Yvirlitskort 
heildarætlan_1til1000_A2_190222”, j. nr. 17/03628-27, til byggiøki til nýggja Tjóðleikhúsið. 
 
Landsverk hevur síðani kappingina sent kommununi vinnandi uppskotið og dómsnevndarálitið frá 
kappingini, sí journal nr. 17/03628-36 og nr. 17/03628-38. 
 
Soleiðis verður greitt frá vinnandi uppskotinum:  
 
Uppskot 95516 skarar framúr á øllum givnum økjum: Arkitektonisk hugsjón, funktionalitetur, samspæl við 
nærumhvørvið og byggibæri, heildarkostnað og umhvørvisatlit.  
Tað hevur eitt týðiligt og snotiligt høvuðsbragd, sum sameinir og miðlar tað nógva virki í tjóðleikhúsinum. 
Logistikkurin og skipanin í tjóðleikhúsinum er sera sannførandi, og sum gestur fært tú eina stóra uppliving, 
og tað er lætt at vitja húsið. Bygningurin er gevandi í mun til sítt umhvørvi, tí hann við sínum terassum 
leiðir okkum inn í tjóðleikhúsins skala á sannførandi hátt, hann hevur bleytt dánað, spælandi og kortini 
rytmisk mynstur og er innbjóðandi á øllum fimm síðum, og bygningurin virkar bæði sum eitt nýtt 
útsýnisstað, haðani tú upplivir alt havnarrúmið, og sum trappusteinur til Skansan við sambandi til Skansan 
og sjónarringin. Henda sambinding uppraðfestir og sameinir Skansan sum leikara í tí stóra 
býarlandslagnum av nýggjum. Samstundis ger dómsnevndin við sínum vali eitt greitt tilmæli um, at 
tjóðleikhúsgrundøkið verður tillagað, og samsvarandi eigur busskoyring á Eystaruvág at endurskoðast, so 
at minkað verður um ferðslutunga dámin á tí øki, sum í framtíðini skal verða ein víðkaður miðbýur í Havn. 
 
Somuleiðis verður skrivað soleiðis í niðurstøðunum hjá dómsnevndini: 
 
Dómsnevndin metir, at um staðsetingin av Tjóðleikhúsinum á havnarlagnum verður tillagað nakað, verður 
samspælið við Skansan og Tinganes betur. Eitt hjartamál hjá nevndini hevur verið, at tann nýggi 

bygningurin ikki oyðileggur tað søguliga samspælið millum tey týdningarmiklu mentanarsøguligu og 
býarlandslagsligu støðini Tinganes og Skansan, men verður settur einastaðni á tí stóra havnarøkinum, 
sum letur upp fyri eygnasambandi, samstundis sum býarlívi, ferðslukrøv v.m., kunnu verða gingin á møti. 
Við at flyta tjóðleikhúsgrundøkið burtur frá høvuðsásinum millum Tinganes og Skansan kann tjóðleikhúsið 
gerast eitt nýtt triðja punkt, ið stuðlar uppundir hinum báðum. Hetta fer eisini at geva gongugøtuni betri 
tilknýti til Skansan. 
 
Í dómsnevndarálitinum verður sostatt viðmælt at flyta Tjóðleikhúsið eitt lítið vet nærri Kongabrúnni aftur 
fyri at varðveita søguliga samspælið millum Tinganes og Skansan. Landsverk hevur eftirfylgjandi heitt á 
kommununa um at fara í eina tilgongd at nágreina endaligu staðsetingina/byggiøkið, sum kann liggja til 
grund undir einum komandi leigu-/sølusáttmála millum Tórshavnar kommunu og Mentamálaráðið. 
 
Skjøl: 
J. nr. 17/03628-27, Yvirlitskort heildarætlan_1til1000_A2_190222 
J. nr. 17/03628-36, Vinnandi uppskotið hjá MAP Arkitektum_kapping aug_sep 2022.pdf 
J. nr. 17/03628-38, Dómsnevndarálit-Tjóðleikhús við undirskriftum.pdf. 
 
Tilmæli: 
Tekniski stjórin, trivnaðarstjórin og býararkitekturin mæla til,  

- at heimila umsitingini at fara í eina tilgongd saman við Landsverki og teirra ráðgeva at finna endaligu 

staðsetingina til Tjóðleikhúsið á Eystara havnaøki, sum skal liggja til grund fyri leigu-/søluavtaluni millum 

Tórshavnar kommunu og Mentamálaráðið, 

og beina málið í býráðið umvegis teknisku nevnd, havnanevndina og mentamálanevndina. 
 

Byggi- og býarskipanarnevndin 07. november 2022: Samtykt at taka undir við tilmælinum og beina 
málið í býráðið umvegis teknisku nevnd, havnanevndina og mentamálanevndina og at málið verður lagt 
fyri nevndina aftur. 
 
Havnanevndin 05. desember 2022: Samtykt at taka undir við tilmælinum tó við tí viðmeking, at man 
tekur undir við at leiga og ikki selja undirlendið, og at man heldur seg til økið sum er samtykt 
frammanundan í havnanevndini. 
 
Ískoyti: 
Peningur bleiv í 2021/2022 játtaður til verkætlanina L62046 Heildarætlan fyri Eystara havnarøki til ráðgevar 
at koma við uppskotum. Arbeiðið við heildarætlanini er fyribils liðugt, og saldoin á verkætlanini er 80.500 
kr. 
 
Játtan: 
 

Vanlig játtan  ☐  

Eyka játtan ☐  

Lokað verkætlan ☒ 
 

Játtast av:  Játtast á:   

Deild 
Verk-
ætlan Navn 

 
Deild 

Verk-
ætlan Navn 

Nýggj 
verkætlan 

 
Upphædd 

6275 L62046 

Heildarætlan 
Eystara 
havnarøki 

 

6275 L0001 

Løgukarmur - 
Fríðkan av 
býnum  

 

80.500 

 
Útgreining av fíggjarligum avleiðingum: 
 

Íløgujáttan 

Samlaður kostnaður Upphædd:  

Tíðarætlan (byrjan/endi) Ár:  

Árlig avleiðing á rakstur Upphædd:  

Tilmæli 
Tekniski stjórin, býararkitekturin og býarverkfrøðingurin mæla til at loka verkætlanina L62046, Heildarætlan 
Eystara havnaøki, flyta avlopið á 80.500 kr á karmin L00001 á konto 6275, og beina málið í býráðið 
umvegis fíggjarnevndina.  
 
Byggi- og býarskipanarnevndin 06. februar 2023: Samtykt at taka undir við tilmælinum. 
 
Fíggjarnevndin 15. februar 2023: Ein meiriluti, Heðin Mortensen, Annfinn Brekkstein, Tróndur 
Sigurðsson, tekur undir við byggi- og býarskipanarnevndini og beinir málið í býráðið. 
 
Ein minniluti, Elsa Berg og Annika Olsen, tekur undir við at loka verkætlanina og at flyta avlopið á karmin 
L64040 á konto 6275. 
 
Býráðsfundur 23. februar 2023: Einmælt samtykt. 
 
Ískoyti: Almanna- og mentamálaráðið hevur í skrivi dagfest 15. mars 2023 boðað Tórshavnar kommunu 
frá, at fremsta ynski hjá Almanna- og mentanálaráðnum er at keypa lendið frá Tórshavnar 
kommunu/Tórshavnar havn til at byggja Tjóðleikhús á. Í øðrum lagi ynskir ráðið at leiga lendið í eitt so 
langt tíðarskeið sum til ber, í minsta lagi óuppsigiligt í 30 ár, men gjarna longri. 
 
Havnanevndin tók 5. desember 2022 støðu til spurningin um, hvørt lendið undir tjóðleikhúsinum skal 
leigast ella seljast. Ein samd nevnd samtykti í hesum sambandi at leiga og ikki selja undirlendið.  
 
Siðvenja er ikki at selja lendi, ið Tórshavnar havn umsitur. Hetta fyri altíð at kunna tryggja atgongdina til 
sjógvin, ið verður mett at hava alstóran týdning fyri býin. Vinnufyritøkur, ið leiga lendi frá Tórshavnar 
havn, hava í flestu førum langar leigusáttmálar, og so leingi talan er um leigusáttmálar, ber til hjá 
Tórshavnar havn at fáa lendið aftur, tá ið hesir leigusáttmálar ganag út. Dømi eru um vinnufyritøkur, ið 
hava havt leigusáttmála við Tórshavnar havn í fleiri áratíggju.  
 
Vísandi til siðvenjuna, ið er nevnd omanfyri, verður ikki mett skynsamt at selja lendið, ið ætlanin er at 
byggja tjóðleikhús á. Hinvegin er skilligt, at ynski er um at fáa so drúgvan leigusáttmála sum til ber, tá ið 
farið verður undir eina slíka bygging og stóra íløgu, sum tjóðleikhúsið er.  
 
Mælt verður tí til at gera ein leigusáttmála um lendið undir tjóðleikhúsinum, sum er óuppsigiligur í 50 ár, 
og at møguleiki verður fyri at leingja leigusáttmálan við 10 árum hvørja ferð, um Tórshavnar 
kommuna/Tórshavnar havn ikki skal brúka lendið, ið tjóðleikhúsið stendur á. Skal Tórshavnar 
kommuna/Tórshavnar havn sjálv brúka lendið, ið tjóðleikhúsið stendur á, tá ið leigumálið er lokið, skal 
kommunan endurrinda virði á ástandandi bygningi. 
 
Mett verður, at hesar treytir eru nøktandi grundarlag fyri at fara undir verkætlanina at byggja tjóðleikhús á 
havnaøkinum.  
 
Tilmæli: Kommunustjórin mælir til at Tórshavnar kommuna ger leigusáttmála við Almanna- og 
mentamálaráðið um lendi at byggja tjóðleikhús á, ið er óuppsigiligur í 50 ár og við møguleika fyri at 
leingja leigumálið við 10 árum hvørja ferð, um Tórshavnar kommuna/Tórshavnar havn ikki sjálv skal 
brúka lendið, ið tjóðleikhúsið stendur á. Harumframt verður mælt til, at kommunan skal endurrinda virðið 
á ástandandi bygningi, um kommunan sjálv skal brúka lendið, ið tjóðleikhúsið stendur á, tá ið leigumálið 
er lokið. 
 
Fíggjarnevndin 21. juni 2023: Samtykt at beina málið í havnanevndina. 
 
Annika Olsen luttók ikki í viðgerðini av málinum. 

Býráðsfundur 21. juni 2023: Tikið av skrá. 
 
Skjøl:  
J.Nr. 17/03628-47 : Viðmerkingar frá Tórshavnar havn til spurning um leigumál viðv. Tjóðpall á Eystaru 
Bryggju. 
 
Tilmæli: Vísandi til notat frá Tórshavnar havn, J.nr. 17/03628-47, mælir stjórin í Tórshavnar havn til at 
áseta hesar treytir í leigusáttmálan um Tjóðpallin: 
 
1. At leigumálið ikki byrjar, fyrr enn suðuroyarsiglingin ikki longur gongur upp á Tórshavn. 

2. At, um leigarin vil, at leigumálið skal byrja áðrenn treytin ásett í pkt.1 er lokin, so skal leigarin bera kostnaðin av 

umbygging av havnini í Tórshavn, sum lýst í málsviðgerðini og møguligum endurgjaldskrøvum frá pørtum í 

málinum. 

3. At staðsetingin av Tjóðpallinum verður so innalaga móti býnum sum gjørligt, og í minsta lagi 20 metrar niðan 

frá keikanti so havnalagið kann nýtast til avmarkaða skipaferðslu, eisini í framtíðini. 

 
Havnanevndin 12. september 2023:  Málið varð umrøtt. 
 
Ískoyti: 
Tórshavnar havn hevur fingið tekning frá Landsverk (J.nr. 17/03628-49), ið vísir staðseting og stødd av 
tjóðleikhúsinum. Sjálvt tjóðleikhúsið verður 3.275 m², meðan samlaða økið til tjóðleikhús, parkering og 
uttanumøki verður í alt 7.780 m². Sambært tekningini skal tjóðleikhúsið staðsetast á økið, har ið verandi 
farstøð er, og norður/niðan til Havnargøtu.  
 
Hetta merkir, at verandi farstøð (undantikið trapputornið) skal takast niður, og at alt p-økið til bussarnar hjá 
bygdaleiðum og økið við bilrøðum til Smyril verður tikið til tjóðleikhúsið. 
 
Avleiðingin av hesum verður, at logistikkurin í.s.v. suðuroyarsiglingina má skipast av nýggjum. Arbeitt 
hevur verið saman við Landsverk og MAP-arkitektum um fylgjandi uppskot til loysnir: 

• Trapputornið (glasbygningurin) verður standandi til gangandi ferðslu frá Smyrli. 

• Nýggj farstøð til Smyril skal innrættast í niðastu hædd í trapputorninum, har tollararnir halda til í dag. 

• Pakkhúsið á Eystaru bryggju 20, sum Smyril Line leigar í dag, skal takast niður (partar ella alt) og økið nýtast 
til góðs hjá Smyrli/SSL. 

• Bilrøðirnar til Smyril verða á sama økið, sum bilrøðirnar til Norrønu, úti á nýggja uppmarshøkinum á 
Skansabryggjuni. 

• Bilarnir til Smyril verða leiddir framvið eystara brimgarð, inn eftir vegnum millum K.W. pakkhúsið og 
Skansan, oman millum SML pakkhúsið og trapputornið, og síðani eftir Eystaru Bryggju yvir til Smyril. 

• Bilarnir frá Smyrli koyra yvir á Bursatanga og út á Havnargøtu 
 
Hesar loysnir viðføra stórar avbjóðingar á Eystaru Bryggju og Skansabryggjuni, herundir fyri trygd, 
ferðslurensl, avgreiðslu av ferðafólki og góðsi: 

• Plássið í nýggju farstøðini til SSL verður minni, og harvið verða umstøðurnar fyri ferðafólk og starvsfólk verri 
í mun til verandi umstøður. 

• Færri p-pláss til ferðafólk og avvarðandi, ið heinta ella seta av ferðafólk. 

• Økið til bussar til bygdaleiðir minkar og verður trengri, og harvið versna umstøðurnar fyri bussar og 
ferðafólk til bygdaleiðir. 

• Bilaferðslan til Smyril verður avbjóðandi fyri logistik og ferðslutrygd, tí hon skal leiðast langa leið av 
Skansabryggjuni og inn á Eystaru Bryggju, og ferðslan kemur helst at krossa aðra ferðslu á økinum. 

• Smyril Line fær ikki brúkt nýggja uppmarsh økið á Skansabryggjuni til annan farm, tá ið Norrøna ikki er í 
Tórshavn, soleiðis sum ætlanin hevur verið. 

• Skipan av ISPS økinum við nýggja uppmarshøkið verður avbjóðandi, tí tá ið økið skal nýtast til Norrønu, 
verður uppmarshøkið innanfyri ISPS, meðan tað verður uttanfyri ISPS, tá ið økið verður nýtt til Smyril. 

Samanumtikið metir Tórshavnar havn, at hesar avbjóðingar fara at viðføra, at tænastan, ið SSL fær frá 
Tórshavnar havn í.s.v. suðuroyarleiðina, verður verri enn í dag. Ferðslutrygdin verður munandi verri og 
logistikkurin verður truplari sum heild á øllum havnaøkinum.  Hesi viðurskifti fara eisini at ávirka hinar stóru 
kundarnar hjá Tórshavnar havn neiliga, m.a. tí at tað verður truplari at fáa góðs til og frá Skansabryggjuni, 
tá ið bilaferðslan til Smyril skal krossa á økinum, og tí at uppmarsh-økið til Smyril má vera úti á 
Skansabryggjuni.  
 
Langtíðar strategisku avleiðingar fyri Tórshavnar havn eru lýstar í notati 17/03628-47. Sum áður greitt frá, 
er týðandi fortreyt undir kjarnuvirkseminum hjá havnini og farmaflutningsfeløgunum at hava pláss til at 
avgreiða góðs og ferðafólk. Samfelagið er í støðugum vøkstri, tí er umráðandi at skipafeløgini hava pláss 
og arbeiðsumstøður at fylgja við hesum vøkstrinum. Seinastu 10 árini eru góðsmongdirnar um Tórshavnar 
havn í miðal øktar 3 % um árið. Við sama vøkstri verður góðsmongdin tvífaldað eftir 24 árum, og tí hevur 
Tórshavnar havn ikki ráð til at lata økið frá sær til annað virksemi enn havnavirksemi.  
 
Fíggjarligar avleiðingar: (Sum greitt frá í notati, er) Eystara havnaøki, bygningar v.m. eitt týdningarmikið 
aktiv hjá Tórshavnar havn, sum stórar íløgur eru gjørdar í gjøgnum tíðirnar. Íløgurnar eru fíggjaðar við 
inntøkum havna- og vørugjøldum v.m., sum kundarnir hjá Tórshavnar havn hava goldið gjøgnum tíðirnar. 
Hetta aktiv skapar í dag ávísar inntøkur til Tórshavnar havn frá leigu og virkseminum á økinum annars. 
Verður eystara havnaøkið í framtíðini nýtt til annað enn vinnulig endamál, missir Tórshavnar havn 
møguleikan at fáa inntøkur burturúr økinum, og harvið verða íløgurnar virðisleysar. 
 
Tilmæli: 
Vísandi til, at eitt tjóðleikhús á Eystaru bryggju fær týðandi neiligar avleiðingar fyri virksemi Tórshavnar 
havn og kundar okkara, ið eru lýstar omanfyri og í notati j.nr. 17/03628-47, og sum í høvuðsheitum eru 
hesar: 
 

• Praktiskar/logistiskar avbjóðingar á Eystaru bryggju og Skansabryggjuni, herundir fyri trygdina, ferðslurenslið, 
avgreiðslu av ferðafólki og góðsi. 

• Tænastan mótvegis serliga suðuroyarleiðini, og hinum størri kundunum hjá Tórshavnar havn, verður verri. 

• Nýtslumøguleikarnir fyri bryggjukantin á Eystaru bryggju minka, tá ið tilhoyrandi havnaøki skal brúkast til annað 
endamál enn havnavirksemi. 

• Fíggjarligar avleiðingar, bæði beinleiðis frá minkaðum leiguinntøkum, og óbeinleiðis vegna skerdar 
vinnumøguleikar í framtíðini. 

• Skerdir vinnumøguleikar á Eystara havnaøki, ið fara at ávirka strategisku støðuna hjá Tórshavnar havn sum 
føroya fremsta havn. 

• Skerdir møguleikar fyri í framtíðini at kunna lofta nýggjum kundum, vinnum og tænastum innan havna- og 
shippingvirksemi. 

 
kann stjórin í Tórshavnar havn ikki viðmæla at gera leigusáttmála um tjóðleikhús á Eystaru bryggju. 
 
Havnanevndin 16. apríl 2024:  
Ein meiriluti: Kári Johansen og Annfinn Brekkstein tekur undir við tilmælinum og mælir býráðnum til at 
finna aðra staðseting. 
 
Ein Minniluti: Turið Horn tekur ikki undir við tilmælinum. 
 
Fíggjarnevndin 23. apríl 2024: Málið umrøtt. 
 
Ískoyti: 22. apríl 2024 var fundur millum umboð fyri Tórshavnar kommunu og Almanna- og 
mentamálaráðið, har borgarstjórin, formaðurin í byggi- og býarskipanarnevndini og teknisku nevnd og 
landsstýriskvinnan í almanna- og mentamálum luttóku saman við umboðum fyri umsitingina í kommununi 
og aðalráðnum.  

Á fundinum avtalaðu partarnir at halda seg til uppruna ætlanina, sum varð samtykt í býráðnum 24. 
februar 2022, um at seta av eitt øki áljóðandi 4.000 m² til byggiøki til nýggjan tjóðpall. 
 
Partarnir avtalaðu, at í tann mun tørvur er á størri vídd í byggitíðarskeiðinum til byggipláss og annað, 
verður hetta avtalað nærri, tá byggingin fer í gongd.  
 
Avtalað varð, at gjørdur verður ein 50 ára leigusáttmáli, ið er óuppsigiligur í leigutíðarskeiðinum, og at 
Tórshavnar kommuna ger økið byggiklárt við eitt nú at taka bygningar á økinum niður fyri egna rokning, 
og at økið verður klárt at byggja á í 2026.  
 
Samsvarandi hesum hevur umsitingin saman við umboðum fyri Almanna- og mentamálaráðið og 
Landsverk gjørt uppskot til leigusáttmála millum partarnar, ið verður lagdur fyri býráðið til gókenningar 
umvegis fíggjarnevndina. 
 
Sambært uppskotinum tekur sáttmálin við tann 1. august 2026. 
 
Tilmæli: Kommunustjórin mælir til at góðkenna uppskot til leigusáttmála, j.nr. 17/03628-56, millum 
Føroya Landsstýri (Almanna- og mentamálaráðið) og Tórshavnar kommunu.  
 
 
 
 
Fíggjarnevndin 11. juni 2024: Umrøtt. 
 
Eftir umrøðu í fíggjarnevndini 11. juni hava avtalupartarnir avrátt at broyta einstaka áseting í 
sáttmálanum, sum snýr seg um, nær sáttmálin tekur við. Sambært ásetingini tekur sáttmálin við, og 
partarnir avtala nærri, nær leigarin sleppur inn á økið, tá verkætlanin er á einum slíkum støði, at hon er 
búgvin til myndugleikagóðkenning, og váttan fyriliggur frá byggiharra, at fígging er tøk til at fremja alla 
verkætlanina.  
 
Tilmæli: Kommunustjórin mælir til at góðkenna tillagaða uppskotið til leigusáttmála, j.nr. 17/03628-63, 
millum Føroya Landsstýri (Almanna- og mentamálaráðið) og Tórshavnar kommunu 
 
Fíggjarnevndin 20. juni 2024: Útsett. 
 
 
Býráðsfundur 20. juni 2024: Tikið av skrá. 
 
Ískoyti:  
Tillagað uppskot til leigusáttmála, j.nr. 17/03628-69, verður lagt fyri fíggjarnevnd og býráð at góðkenna.  
 
Tilmæli:  
Kommunustjórin mælir til at góðkenna uppskotið til leigusáttmála millum Tórshavnar kommunu og 
Føroya Landsstýri (Almanna- og mentamálaráðið). 
 
Fíggjarnevndin 03. juli 2024: Ein meiriluti, Heðin Mortensen, Tróndur Sigurðsson, Jákup Dam og 
Annika Olsen, tekur undir við tilmælinum og beinir málið í býráðið. 
 
Ein minniluti, Annfinn Brekkstein, tekur ikki undir við tilmælinum og vísir til samtykt í havnanevndini 16. 
apríl 2024 um at finna aðra staðseting. 

Býráðsfundur 03. juli 2024: Fyrst varð atkvøtt um broytingaruppskotið frá Kára Johansen, ið er 
soljóðandi: 
 
"At finna aðra staðseting enn Tórshavnar Havn, og at heita á myndugleikan um at finna aðra staðseting í 
Tórshavnar kommunu." 
 
4  atkvøður vóru fyri og 9 ímóti. 
 
Fyri atkvøddu: Súsanna Olsen, Rói B. Poulsen, Annfinn Brekkstein og Kári Johansen 
 
Ímóti atkvøddu: Heðin Mortensen, Tróndur Sigurðsson, Kristianna Winther Poulsern, Elsa Berg, Turið 
Horn, Jákup Dam, Annika Olsen, Birita Baldvinsdóttir Iversen og Høgni Joensen. 
 
Síðani varð atkvøtt um meirilutauppskotið frá fíggjarnevndini, ið var samtykt við 9 atkvøðum fyri og 4 
ímóti. 
 
Fyri atkvøddu: Heðin Mortensen, Tróndur Sigurðsson, Kristianna Winther Poulsen, Birita Baldvindsóttir 
Iversen, Høgni Joensen, Elsa Berg, Jákup Dam, Turið Horn og Annika Olsen 
 
Ímóti atkvøddu: Annfinn Brekkstein, Kári Johansen, Rói B. Poulsen og Súsanna Olsen. 
 
[Gem]  

191/24 Prísregulering á 4,4% á tænastugjøldum á konto 7110 Renovatión 
 
Viðgjørt av Fundardagur Málnr. Journalnr. 

1 Náttúru- og umhvørvisnevndin 04.06.2024 25/24 24/02839-1 

2 Býráðsfundur 20.06.2024 178/24 24/02839-1 

3 Býráðsfundur 03.07.2024 191/24 24/02839-1 

 
 
 
 
Upprunin til málið 
Í fíggjarætlanini 2024 er búsketterað við prísreguleringum á 4,4% á ymsum brúkaragjøldum á kommunalu 
brennistøðini, men av misgáum eru hesar prísreguleringar ongantíð framdar í verki. Tí verður nú biðið um 
undirtøku fyri at fremja hesar prísreguleringar.  
 
Lýsing av málinum 
Í fíggjarætlanini 2024 hevur Býráðið samtykt at fremja prísreguleringar á ymsum tænastum frá kommunalu 
brennistøðini, nú munandi prísvøkstur hevur verið á flest øllum vørum og tænastum hesi undanfarnu tvey 
árini.  
 
Í fíggjarætlanini 2024 hevur Býráðið samtykt at hækka prísirnar á hesum tænastum 4,4%: 
 
217071 Serviðgerð 
217072 Jarnplássið 
217073 Pappír/papp 
217074 Brenning 
217076 Rottangatøming 
217078 Avgrevstur o.a. 
217079 Innsavning 
 
Í viðlagda fylgiskjali sæst, hvussu príshækkingarnar koma at ávirka prísirnar á hesum tænastum. 
 
Mett verður, at meirinntøkurnar av príshækkingunum verða umleið 300 t.kr., tað ið er eftir av hesum 
árinum. 
 
Lógir, ásetingar o.a. 
- 
 
Upplýsingar frá umsitingini 
- 
 
Onnur mál sum kunnu hava týdning fyri málið 
- 
 
Viðmerkingar frá øðrum (t.d. deildum, staðbundnum nevndum og myndugleikum) 
- 
 
Skjøl 
Príshækkingar á 4,4%. 
 
Tilmæli:  
Tekniski stjórin, sum eisini er virkandi umhvørvisleiðari, mælir Umhvørvisnevndini til at taka undir við tilmælinum 
um at regulera umrøddu brúkaragjøld á konto 7110 Renovatión við 4,4% og at beina málið til víðari viðgerð í 
Býráðnum.  

Náttúru- og umhvørvisnevndin 04. juni 2024: Samtykt at taka undir við tilmælinum. Kanna fyrst, um 
neyðugt er at beina málið í býráðið. 
 
 
Býráðsfundur 20. juni 2024: Tikið av skrá. 
 
Ískoyti: 
 
Tilmæli:  
Tekniski stjórin, sum eisini er virkandi umhvørvisleiðari, mælir Býráðnum til at taka undir við tilmælinum um at 
regulera umrøddu brúkaragjøld á konto 7110 Renovatión við 4,4%. 
 
 
Býráðsfundur 03. juli 2024: Einmælt samtykt. 
 
[Gem]  

192/24 Møgulig standmynd/minnismerki um Andreu Árting 
 
Viðgjørt av Fundardagur Málnr. Journalnr. 

1 Mentamálanevndin 28.11.2018 365/18 18/04076-1 

2 Mentamálanevndin 11.09.2019 247/19 18/04076-1 

3 Fíggjarnevndin 18.09.2019 238/19 18/04076-1 

4 Býráðsfundur 26.09.2019 203/19 18/04076-1 

5 Býráðsfundur 30.10.2019 244/19 18/04076-1 

6 Mentamálanevndin 05.02.2020 58/20 18/04076-1 

7 Mentamálanevndin 02.04.2020 95/20 18/04076-1 

8 Byggi- og býarskipanarnevndin 23.04.2020 74/20 18/04076-1 

9 Mentamálanevndin 27.04.2020 125/20 18/04076-1 

10 Fíggjarnevndin 20.05.2020 123/20 18/04076-1 

11 Býráðsfundur 28.05.2020 96/20 18/04076-1 

12 Býráðsfundur 11.06.2020 119/20 18/04076-1 

13 Mentamálanevndin 10.02.2021 27/21 18/04076-1 

14 Byggi- og býarskipanarnevndin 08.02.2021 31/21 18/04076-1 

15 Mentamálanevndin 12.05.2021 116/21 18/04076-1 

16 Mentamálanevndin   18/04076-1 

17 Býráðsfundur 30.09.2021 239/21 18/04076-1 

18 Býráðsfundur 27.10.2022 251/22 18/04076-1 

19 Fíggjarnevndin 15.02.2023 36/23 18/04076-1 

20 Býráðsfundur 23.02.2023 38/23 18/04076-1 

21 Fíggjarnevndin 03.07.2024 200/24 18/04076-1 

22 Býráðsfundur 03.07.2024 192/24 18/04076-1 

 
 
 
 
 
 
 
 
 
 
 
 
 
 
 
Upprunin til málið: 
Gunvør Balle, forkvinna í mentamálanevndini. 
 
Lýsing av málinum – samandráttur 
Ynski er at heiðra minni um Andreu Árting og hennara virki innan fakfelagsrørsluna, kappróður v.m. við at 
gera eina standmynd ella minnismerki/-varða. 
 
Andrea Árting var komin væl upp í árini, tá hon í ringastu tíðunum í 30´unum púra óvæntað gjørdist 
forkvinna í Havnar Arbeiðskvinnufelag. Kreppan hevði við sær, at fakfeløgini vóru undir trýsti. Hetta nervaði 
tó ikki Andreu. Hon var órørd, og hon segði altíð tingini beint fram sama, hvar ið hon var. Við sínum 
eyðsýnda sosiala tilviti gjørdist hon ein ímynd fyri fakfelagsstríði í Føroyum í 20. øld. Alt sítt vaksna lív setti 
hon rættindini hjá kvinnum í brennidepilin. Hóast hon ongantíð sat á tingi, so virkaði hon í roynd og veru 
sum ein sosialpolitikkari. Lønin hjá arbeiðskvinnunum var størsta partin av 20. øld væl lægri enn hjá 

monnunum. Hetta setti Andrea sær fyri at broyta. Í 1977 rakk hon loksins úrslitinum, at kvinnur og menn 
skuldu fáa líka løn fyri sama arbeiði. Tá hon seinni sama árið legði frá sær sum forkvinna í Havnar 
Arbeiðskvinnufelag, var hon 85 ára gomul. Soleiðis verður sagt um Andreu Árting í sambandi við filmin, 
sum er gjørdur um hana og vístur í KVF í 2017. 
 
Røddir hava av og á verið frammi um at gera eina standmynd av kendu havnarkonuni Andreu Árting. 
 
Tórshavnar kommuna kundi tikið stig til samstarv við Havnar Arbeiðskvinnufelag og aðrar áhugapartar um 
at seta eina standmynd upp av Andreu Árting í býnum. 
 
Ein staðseting kundi t.d. verði uttanfyri Steinatún, sum liggur mitt í býnum, har nógv fólk ferðast aftur og 
fram. Tað hevði klætt Tórshavnar kommunu væl at reist eina standmynd av hesi serstøku kvinnu, sum 
stríddist so íðuliga fyri rættindunum hjá kvinnum.   
 
Møgulig staðseting av standmynd ella minnismerki/-varða er málsøkið hjá Býarskipanarnevndini og verður 
tikið upp í nevndini, um verkætlanin gerst aktuell. 
 
Tá greitt er, hvørjir partar hava áhuga at vera við í verkætlanini, verður fíggjarætlan gjørd og leistur fyri, 
hvussu verkætlanin verður útint. 

Eisini kann nevnast, at bók um søguna hjá Havnar Arbeiðskvinnufelag eftir ætlan kemur út í 2019. 
 
Lógir, ásetingar o.a. 
 
Upplýsingar frá umsitingini 
 
Onnur mál sum kunnu hava týdning fyri málið 
 
Møgulig frávik/lættar frá ásetingum 
 
Umhvørvisárin 
 
Viðmerkingar frá øðrum (t.d. deildum, staðbundnum nevndum og myndugleikum) 
 
Skjøl 
 
Yvirlit yvir avleiðingarnar av uppskotinum (set x) 

 Fyri 
Tórshavnar 
kommunu 

Fyri ávís 
økir í 
kommununi 

Fyri ávísar 
samfelagsbólkar 
ella felagsskapir 

Fyri 
vinnuna 

Umsitingaravleiðingar     

Umhvørvisavleiðingar     

Sosialar avleiðingar     

Fíggjarligar/búskaparligar avleiðingar     

 

Fíggjarligar avleiðingar:    Ja ☐    Nei ☐ 

 
Tilmæli: 
Trivnaðarstjórin og mentamálaleiðarin mæla mentamálanevndini til at taka støðu til, um arbeiðast skal 
víðari við málinum og at fáa samstarv í lag við Havnar Arbeiðskvinnufelag og onnur um møguliga 
verkætlan. 

Mentamálanevndin 28. november 2018: Samtykt at taka undir við tilmælinum. 
 
Ískoyti: 
Umsitingin hevur verið í dialogi við nøkur fakfeløg um at vera við í hesi verkætlan, og ábendingar eru um, 
at tað helst ber til. Eisini hevur TK søkt Betri Stuðul um stuðul, men fekk noktandi svar. Fyri at skapa 
betri grundarlag fyri at koma á mál við verkætlanini verður mett hóskandi, at TK nú tekur stig til at útvega 
hóskandi eginfígging til verkætlanina, sum so kann vera grundarlag undir endaligu tilgongdini at fáa 
onnur at koma við í samlaðu fíggingina.  
 
Tilmæli: 
Trivnaðarstjórin og mentamálaleiðarin mæla mentamálanevndini til at samtykkja at: 
1. Flyta 100 tkr. av konto 4140 Ætlanir á skúlaøkinum til nýggja projektkontu: Minnismerki Andrea Árting 
2. Flyta 100 tkr. av projektkontu L57029 (sak: Gøtuítrótt) til nýggja projektkontu: Minnismerki Andrea 
Árting 
 
Málið verður beint í býráðið umvegis fíggjarnevndina. 
 
Mentamálanevndin 11. september 2019: Samtykt at taka undir við tilmælinum og  at heita á 
fíggjarnevndina at flyta 100 tkr. av kontu 5310 Mentanartiltøk o.a. til nýggja projektkontu: Minnismerki 
Andrea Árting. 
 
Fíggjarnevndin 18. september 2019: Samtykt at taka undir við Mentamálanevndini og játta kr. 100.000 
av konto 4140, kr. 100.000 av L57029 og kr. 100.000 av konto 5310 á konto 5311 og beina málið í 
býráðið til tvær viðgerðir. 
 
Býráðsfundur 26. september 2019: Einmælt samtykt. 
 
Býráðsfundur 30. oktober 2019: Einmælt samtykt. 
 
Ískoyti: 
Til tess at gera verkætlanina ítøkiliga, verður mett neyðugt at fáa nærri viðgerð av møguligum 
staðsetingum og krøvum til sjálvt listaverkið Andreu Árting til heiðurs, hetta eisini sum liður at útvega 
samlaðu fíggingina. Á løgukontu 6275 Fríðkan av býnum, L62038 eru kr. 300.000 tøkar. Aftrat eru nakrar 
tilsagnir um fíggjarligan stuðul frá uttanhýsis pørtum komnar til verkætlanina.  
 
Tørvur er á at fáa neyvari staðfest, hvørji krøv skulu setast til staðseting og listaverk. Tørvur er harumframt 
á uppskoti um tilgongd at útvega sjálvt verkið. Liður í hesum er eisini at meta um hóskandi vavi av samlaðu 
verkætlanini, harundir kostnað. 
 
Tað eigur at verða heitt á Listaráðið um skjótast til ber at geva tilmæli til nevndarviðgerð hesum viðvíkjandi, 
so at tilgongd at útvega listaverk og aðrar fyrireikingar í sambandi við staðsetingina annars kunnu byrja. 
 
Um tilgongdin at útvega listaverk v.m. krevur fígging, verður hetta at leggja aftur fyri nevnd at taka støðu 
til.  
 
Tilmæli: 
Trivnaðarstjórin og mentamálaleiðarin mæla til at heita á Listaráðið um uppskot til staðseting av 
listaverkinum og krøv annars bæði til staðseting og listaverk. Mælt verður eisini til at heita á Listaráðið um 
uppskot til tilgongd at útvega listaverkið. 

Mentamálanevndin 05. februar 2020: Samtykt at taka undir við tilmælinum og beina málið í byggi- og 
býarskipanarnevndina. 
 
Ískoyti: 
Tórshavnar listaráð hevur viðgjørt málið um staðseting av listaverkinum, umframt krøv til listaverkið og 
útveganartilgongd og hevur fylgjandi tilmæli. 
--- 
Viðv. staðseting 
Listaráðið mælir til at verkið verður staðsett í Steintúni, treytað av at tað kann fáa hóskandi rúmd og 
pláss og ikki avmarkað til sjálvt torgið. Listafólkið skal kann arbeiða við staðseting í økinum. 
 
Viðv. krøvum til listaverkið 
Listaráðið mælir til at taka støði í nøkrum fáum krøvum, herundir boðskapinum um AÁ 
(kvinnujavnrættindi, sosialt rættvísti, áræði, áhaldni og sterk kvinnufyrimynd) og at verkið skal kennast 
fólksligt (ikki elitert), forvitnisligt og sjónligt í býarmyndini. 
 
Viðv. útvegnar-/útboðstilgongd 
Listaráðið mælir til at fara undir eina tilgongd har útvald yrkislistafólk fáa møguleika at luttaka í eini 
tilgongd, ið helst er í stigum. Einum undanumfari og so evt. eini millumstigi (tá móti ávísum gjaldi) og so 
endaligari tilgerð. 
--- 
 
Víðari tilgongd 
Um samtykt verður at halda fram við verkætlanini fer Listabólkurin í kommununi, ið hevur ábyrgd av 
praktisku útveganini sbrt. galdandi reglugerð, undir útboðstilgongd at útvega listaverk. Hugsanin er at 
talan verður um innbodna tilgongd við einum undanumfari, og um valt verður at fara víðari til eitt annað 
umfar við fleiri luttakarum, at hesir tá fáa eina ávísa samsýning fyri kappingarluttøkuna. 
 
Tilmæli 
Trivnaðarstjórin, tekniski stjórin, leiðarin á Býarskipanardeildini og mentamálaleiðarin mæla nevndini til at 
taka støðu til um farast skal víðari við útboðstilgongdini við støði í tilmælinum frá Tórshavnar listaráði. 
Málið verður beint í byggi- og býarskipanarnevndina. 
 
Mentamálanevndin 02. apríl 2020: Samtykt at taka undir við tilmælinum. 
 
Tilmæli: 
Tekniski stjórin og leiðarin á býarskipanarnevndini mæla til at taka undir við tilmælinum og at játta 100.000,- 
kr. av kt. 6275, fríðkan av býnum, L00001 løgukarmur fyri árið, til L62038 standmynd/minnismerki um 
Andreu Árting og at beina málið í býráðið umvegis fíggjarnevndina. 
 
Byggi- og býarskipanarnevndin 23. apríl 2020: Samtykt at taka undir við tilmælinum. 
 
Ískoyti: 
Í framflytingunum frá fíggjarárinum 2019, ið kemur til viðgerðar í fíggjarnevndini og býráðnum í næstum, verða 
ætlandi framflytingar frá m.a. kontu 5210 Tórshavnar kvøldskúli, á umleið 950 tkr.  
 
Mett verður at partur av hesum kann vera flutt til at betra um fíggjarliga grundarlagið fyri verkætlanini. Henda 
upphæddin er helst ikki nokk, men vil nú vera nøktandi grundarlag fyri at fara víðari við verkætlanini og byrja 
útveganartilgongdina. 
 
Tilmæli: 
Trivnaðarstjórin og mentamálaleiðarin mæla mentamálanevndini til at samtykkja at flyta 250 tkr. av kontu 5210 
Tórshavnar kvøldskúli til projektkontu L62038 – standmynd/minnismerki - Andrea Árting. 

Málið verður beint í fíggjarnevndina. 
 
Mentamálanevndin 27. apríl 2020: Samtykt at taka undir við tilmælinum og beina málið í 
fíggjarnevndina. 
 
Fíggjarnevndin 20. mai 2020: Samtykt at taka undir við mentamálanevndini. 
 
Býráðsfundur 28. mai 2020: Einmælt samtykt við fyrstu viðgerð og beint víðari til aðru viðgerð. 
 
Býráðsfundur 11. juni 2020: Einmælt samtykt. 
 
Ískoyti: 
Listabólkurin hevur verið í tilgongd saman við Edvardi Fuglø, listamanni um skitsuuppskot til standmynd, 
og hevur eisini fingið gjørt uppskot, ið sýnir staðseting av standmyndini í sunnara parti av torginum í 
Steinatúni. 
 
Á fundinum verður greitt nærri frá uppskotinum til standmynd og ætlaðu staðsetingini. 
 
Tilmæli: 
Trivnaðarstjórin og mentamálaleiðarin mæla mentamálanevndini til at taka kunningina til eftirtektar. Málið 
verður beint í byggi- og býarskipanarnevndina til kunningar. 
 
Ískoyti: 
Býarskipanardeildin hevur arbeitt við at finna eina endaliga staðseting av standmyndini í Steinatúni. 
 
Mett verður, at standmyndin hevði tikið seg væl út í plantukummuni móti vestur, har hon í størstan mun 
verður staðsett, soleiðis at hon fær rúm og ikki verður kroyst upp ímóti natúrligu trøunum.  
 
Sí viðheftu tekningar av ítøkiligu staðsetingini, j.nr. 18/04076-45, Staðseting_Standmynd av Andreu 
Árting. 
 
Sigast skal, at hendan staðsetingin skal fínpussast, soleiðis at standmyndin fær nøktandi rúmd, og soleiðis 
at hon ikki verður fløkt inn í verandi planting og eitt nú lyktapelarnar í plantukummuni. Møguliga verður 
neyðugt at flyta onkra planting, og tað verður í framhaldandi tilgongdini neyðugt at taka støðu til hvussu 
standmyndin verður sett í plantukummuna, um gróður skal verða kring standmyndina ella um økið 
møguliga skal flísaáleggjast ella at eitthvørt annað skal gerast kring standmyndina. Øll hesi viðurskiftini 
eiga at verða tikin upp í komandi tilgongdini. 
 
Tilmæli: 
Tekniski stjórin og býararkitekturin mæla til, at standmyndin av Andreu Árting verður staðsett í Steinatúni 
í vestastu plantukummuni, og at málið verður beint í mentamálanevndina til kunningar. 
 
Byggi- og býarskipanarnevndin 08. februar 2021: Samtykt at taka undir við tilmælinum. 
 
 
Mentamálanevndin 10. februar 2021: Samtyktin hjá byggi- og býarskipanarnevndini tikin til eftirtektar. 
 
Birgir Nielsen var ikki við í viðgerðini av málinum. 
 
Ískoyti: 
Listabólkurin og Býarskipanardeildin hevur verið í samskifti við listamannin Edvard Fuglø um verkið og eru 
komin ásamt um nakrar tillagingar so verkið stendur seg enn betri í mun til umhvørvið í Steintúni. 

Eisini er nú nærri greitt viðv. mettum kostnaði, og kemur umsitingin á greiða frá tí á fundinum. Neyðugt 
verður við eyka fígging afturat um verkætlanin skal fremjast. 
 
Tilmæli: 
Trivnaðarstjórin og mentamálaleiðarin mæla mentamálanevndini til at umrøða málið. 
 
 
Mentamálanevndin 12. mai 2021: Umrøtt. 
 
Ískoyti: 
Gunvør Balle biður um at fáa málið á skrá til komandi býráðsfund. 

Leingi hevur verið arbeitt við at reisa eina standmynd av Andreu Árting, uml 1 mió kr er fingin til vega og 
byggi- og býarskipanarnevndin hevur samtykt at standmyndin skal staðsetast í Steinatúni. Listafólkið er 
funnið og listaverkið er teknað og klárt er at fara til verka. 

Tilmæli: 
Gunvør Balle, Elsa Berg, Jákup Dam og Ruth Vang mæla til at fara undir arbeiðið at reisa standmyndina 
av Andreu Árting í Steinatúni og brúka tað uml. 1 mió kr ið hoyra til verkætlanina. Mælt verður 
samstundis til at seta 1 mió kr av á fíggjarætlanina fyri 2022 soleiðis at listaverkið er liðugt fíggjað. 
 
Býráðsfundur 30. september 2021: Málið umrøtt. 
 
Ískoyti: 
Gunvør Balle biður um at fáa málið á skrá til býráðsfundin. 
 
Býráðsfundur 27. oktober 2022: Málið umrøtt. 
 
 
Fíggjarnevndin 15. februar 2023: Ein meiriluti, Heðin Mortensen, Annfinn Brekkstein, Annika Olsen og 
Elsa Berg, tekur undir við at játta kr. 1 mió. til verkætlanina av løgukarmi 6275 LK 62999 á projektkonto 
L62038. Málið beint í býráðið. 
 
Ein minniluti, Tróndur Sigurðsson, tekur ikki undir við at játta peningin av LK62999, men mælir til, at 
peningurin verður funnin á konto, ið hoyrir mentanarøkinum til.  
 
 
Býráðsfundur 23. februar 2023: Borgarstjórin mælir til at taka undir við meirilutanum í fíggjarnevndini 
og harumframt at játta kr. 1 mió í fíggjarætlanini 2023 løgukonta 6275 Fríðkan av býnum LK 62038 
Standmynd Andrea Árting á projektkonto L62038 Standmynd Andrea Árting og at fremja ætlanina, ið 
varð einmælt samtykt. 
 
Ískoyti: 
Standmyndin er um at vera liðug til at seta upp. Samlaðu kostnaðurin er kr. 2.795.000. Írestandi fígging 
er kr. 1.274.000. Skotið verður upp at fíggja hetta av øðrum inntøkum konta 20910, og hetta verður 
fíggjað kontuni aftur í sambandi við staðfestum meirinntøkum seinni í ár. 
 
Tilmæli: 
Kommunustjórin mælir til at játta kr. 1.274.000 til standmyndina at fíggja av øðrum inntøkum konta 
20910, og hetta verður fíggjað kontuni aftur í sambandi við staðfestum meirinntøkum seinni í ár. 
 
 



 

 
Býráðsfundur 
03. juli 2024 

Blað nr.: 859 
 

Formansins merki: 

 

 

Fíggjarnevndin 03. juli 2024: Samtykt at taka undir við tilmælinum og beina málið í býráðið til tvær 
viðgerðir. 
 
 
Býráðsfundur 03. juli 2024: Einmælt samtykt við fyrstu viðgerð og beint víðari til aðru viðgerð. 
 
[Gem]  

193/24 Endurgjald fyri dagstovnapláss vegna verkfall 
 
Viðgjørt av Fundardagur Málnr. Journalnr. 

1 Fíggjarnevndin 03.07.2024 201/24 24/03794-1 

2 Býráðsfundur 03.07.2024 193/24 24/03794-1 

 
 
 
Upprunin til málið 
Verkfallið á privata arbeiðsmarknaðinum mai-juni 2024 
 
Lýsing av málinum 
Vegna verkfall á privata arbeiðsmarknaðinum steðgaðu ruskinnsavning og reingerð í mai-juni 2024.  
 
Vegna at smittuvandi kundi standast av, at ruskposar og annað hópaði seg upp uttanfyri bingjurnar, 
mæltu heilsumyndugleikarnir til at stovnarnir stongdu, tá ruskbingjurnar vórðu fullar. 
 
Reingerðarfólk fóru eisini í verkfall, og har varð neyðugt at stongja stovnarnar tvey samdøgur eftir at 
reingerðin helt uppat. 
 
Hetta førdi við sær at flestu stovnar í Tórshavnar kommunu lótu aftur undir verkfallinum. Stovnarnir lótu 
aftur í stigum, so hvørt ruskbingjurnar vórðu fullar, ella at reingerðin var hildin uppat. 
 
Hesa tíðina hava foreldur ikki havt møguleika at fáa børnini á dagstovn, og hava tey tískil ikki fingið 
nakra tænastu. Hinvegin hevur hetta ikki ávirkað foreldragjøldini, har foreldur hava goldið fyri fullan 
mánað í bæði mai og juni. Fleiri foreldur hava spurt seg fyri hjá Barna- og Ungdómsdeildini um 
foreldragjøldini verða endurgoldin, og hava tey heitt á kommununa um at veita endurgjald fyri teir 
dagarnar, tey ikki hava havt møguleika at fáa børnini á dagstovn. 
 
Juli mánaði er gjaldsfríur mánaði. Eitt møguligt endurgjald kann tí í fyrsta lagi mótroknast gjaldinum fyri 
august mánað, sum fellur til gjaldingar ultimo juli. 
 
Barna- og Ungdómsdeildin hevur gjørt eitt uppskot til leist at endurgjalda eftir og hevur mett um 
útreiðslurnar. 
 
Mælt verður til at veita endurgjald fyri mistar dagar, tað vil siga eina fasta upphædd fyri hvønn dag 
viðkomandi stovnur / stova vóru stongd. Endurgjald verður ikki veitt fyri børn, ið fáa systkinaavsláttur og 
tískil eingi gjalda, eins og endurgjald heldur ikki verður veitt fyri børn, hvørs foreldur hava fingið tillutað 
fíggjarligt frípláss. 
 
Mettur kostnaður fyri at veita endurgjald fyri mist dagstovnapláss eftir hesum leisti verður tá uml. Kr. 
1.750.000.  
 
Av tí at foreldragjøld eru ein inntøka hjá kommununi, verður eitt møguligt endurgjald staðfest sum minni 
inntøka í foreldragjøldum fyri fíggjarárið 2024.  
Støða kann takast seinni um møguligt endurgjald í hesum sambandi. 
 
Lógir, ásetingar o.a. 
 
 
Upplýsingar frá umsitingini 
 
 
Onnur mál sum kunnu hava týdning fyri málið 

Viðmerkingar frá øðrum (t.d. deildum, staðbundnum nevndum og myndugleikum) 
 
 
Skjøl 
Skjal 1 – Yvirlit yvir stovnar, sum stongdu vegna verkfall 
Skjal 2 – Kostnaðarmeting fyri minni inntøkur vegna verkfallið 
 
Yvirlit yvir avleiðingarnar av uppskotinum (set x) 

 Fyri 
Tórshavnar 
kommunu 

Fyri ávís 
økir í 
kommununi 

Fyri ávísar 
samfelagsbólkar 
ella felagsskapir 

Fyri 
vinnuna 

Umsitingaravleiðingar     

Umhvørvisavleiðingar     

Møgulig frávik/lættar frá ásetingum     

Sosialar avleiðingar     

Fíggjarligar/búskaparligar avleiðingar X  X  

 

Fíggjarligar avleiðingar:   ☒ Ja ☐ Nei 
 
Tilmæli: Trivnaðarstjórin og deildarleiðarin á Barna- og Ungdómsdeildini mæla nevndini at taka støðu til, um 
endurgjald skal latast fyri vantandi dagstovnatænastu undir verkfallinum. 
 
 
 
 
Fíggjarnevndin 03. juli 2024: Samtykt at veita endurgjald fyri vantandi dagstovnatænastu undir 
verkfallinum og beina málið í býráðið. 
 
 
Býráðsfundur 03. juli 2024: Einmælt samtykt. 
 
[Gem]  

